
       پوختە                                                                                           

     

دا، 1974لە نێوان دەسەڵاتدارانی بەغدا و كورد لە ساڵی  كردە سەربازیيەكاندوای دەستپێكردنەوەی 
دەوڵەتانی عەرەبی لە ئاست ڕوداوەكانی عێراق بێهەڵوێست نەمانەوە، هەوڵەكانی خۆیان چڕكردەوە بۆ 

ند ساڵەی نێوانیان ئەوەی هەردو دەوڵەتی عێراق و ئێران لە یەكتر نزیك بكەنەوە و كۆتایی بە كێشەی چە
بهێنن لەمەشدا سەركەوتوبون. دوای هەوڵێكی زۆر دواجار توانیان ڕێككەوتننامەی جەزائیر لە نێوانیان 
ببەستن و عێراق و ئێران ئاشتبونەوە و زەرەرمەندی گەورەش كوردبو، چونكە كۆتایی بە شۆڕشی ئەیلول 

 هات كە ماوەی چواردە ساڵ بەردەوام بو.
ى دەوڵەتە ڵە پێشەكی و دو تەوەری سەرەكی و ئەنجام پێكهاتوە، تەوەری یەكەم باسی ڕۆئەم توێژینەوەیە ل

عەرەبیيەکان لە نزیککردنەوەى عێراق و ئێران دەكات، تەوەری دوەمیش تیشك دەخاتە سەر ڕێکكەوتننامەى 
ژینەوەكەشدا جەزائیر و کاردانەوەى دەوڵەتە عەرەبییەکان بەرامبەر ڕێككەوتننامەكە دەكات. لە كۆتایی توێ

 گرنگترین ئەنجامەكانی ئەم توێژینەوەیە بە چەند خاڵێك خراوەتەڕو.

 ڕێككەوتننامەی جەزائیر، نێوەندگیری، هەڵوێست، سەدام، كۆبونەوە، شای ئێران كلیلە وشەكان:

 پێشەكی: 
نەتەوەیی خۆی بزوتنەوەی ڕزگاریخوازی نەتەوەیی كورد لە سەدەی بیستەم بە گرنگترین قۆناغی خەباتی 

تێپەڕیوە، بەتایبەت شۆڕشی ئەیلول دژی ڕژێمە یەك لە دوای یەكەكانی عێراق كە چواردە ساڵی خایاند، 
خەباتی نەتەوەیی گەلی كورد لە كوردستانی عێراقدا لەبەرئەوەی دژی وڵاتێكی عەرەبی بو، بۆیە وڵاتانی 

 عەرەبیش لە ئاست ڕوداوەكانی عێراق بێ هەڵوێست نەمانەوە.
مەتە یەك لە دوای یەكەكانی عێراق هەمو ڕێگایەكی سەربازیان گرتەبەر بۆئەوەی بتوانن شۆڕشی كورد حكو

لەناوببەن، بەڵام نەیانتوانی و سەركەوتونەبون بۆیە بیریان لە ڕێگایتر كردەوە ئەویش ڕێگای دبلۆماسی بو، 
یی، بۆ گفتوگۆكردن لەگەڵ ئێران بۆ ئەم مەبەستە كەوتنە هەوڵی جێبەجێكردنی پیلانێكی نێودەوڵەتی و ناوچە

 تا یارمەتی لە شۆڕشی كورد ببڕن.
ئەم بابەتە تاكو ئێستا لەلایەن مێژونوسان و توێژەرانی كورد وەك پێویست ئاوڕی  گرنگی توێژینەوەكە:

لێنەدراوەتەوە، شۆڕشی كورد لە كوردستانی عێراق لەبەرئەوەی دژی وڵاتێكی عەرەبییە بۆیە پێویستە 
ڵەتە عەرەبییەكان بایەخی پێبدرێت و بخرێتەبەر توێژینەوە،  هەمو ئەمانەش هاندەری سەركی هەڵوێستی دەو

بون تا من ئەم توێژینەوەیە بەناونیشانی )هەڵوێستی دەوڵەتە عەرەبییەكان بەرامبەر ڕێككەوتننامەی 
بۆ ( ئەنجام بدەم. سەبارەت بە توێژینەوەی پێشتر لەم بوارەدا، گەڕاوینەتەوە 1975جەزائیری 

ەهەندەكانی لەسەر كێشەی كورد لە كوردستانی باشور(،ی كامەران بابان زادە، ڕ)ڕێككەوتننامەی جەزائیر و 
لەم توێژینەوەیە تیشك خراوەتە سەر ڕێككەوتننامەی جەزائیر و ڕەهەندەكانی دوای ڕێككەوتننامەكە كە بە 

ناوچەكە، هەروەها بەزمانی عەرەبیش فراوانی باسكراوە، بەتایبەت زەمینەسازی دەوڵەتانی كاراكتەر لە 
مقدمتها، ونتائجها(ی، فلاح خلف محمد بەستوە كە  1975پشتمان بە نامەی ماستەر )اتفاقیة الجزائر 

سەرچاوەیەكی گرنگە لەم بوارەدا، بەڵام ئێمە لەم توێژینەوەیەدا زیاتر تیشك دەخەینە سەر ڕۆڵی دەوڵەتە 
كاردانەوەی ئەو دەوڵەتانە دوای بەستنی ڕێككەوتننامەكە، بە پشت عەرەبیەكان و بەتایبەت پڕژاوینەتە سەر 

 بەستن و گەڕانەوە بۆ چەندان ڕۆژنامەی جیاجیای دەوڵەتانی عەرەبی ئەوكات.
توێژەر هەڵدەستێت بە توێژینەوەیەكی زانستییانە و دەرخستنی هەڵوێستی دەوڵەتە  ئامانجی توێژینەوەكە:

قۆناغە جیاوازەكان و ئاشناكردنی نەوەی ئێستا و داهاتو بەم قۆناغە  عەرەبییەكان بەرامبەر دۆزی كورد لە
مێژوییە، بەگشتی بایەخ بە هەڵوێستی هەمو دەوڵەتە عەرەبییەكان دەدەین، بەڵام زیاتر تیشك دەخەینەسەر 

 میسر و ئەردەن و جەزائیر كە لەو ڕێككەوتنەدا هاوكێشەی سەرەكی بون.

بۆچی دەوڵەتە عەرەبییەكان لە نزیكردنەوەی عێراق و ئێران چیبو؟ ڕۆڵی پرسیاری سەرەكی توێژینەوەكە: 
هەندێك لە دەوڵەتە عەرەبییەكان كەوتنە نێوەندگیری عێراق و ئێران؟ هەڵوێستی دەوڵەتە عەرەبییەكان دوای 

 ڕێككەوتننامەكە چۆن بو؟
ژودا و بە توێژەر پشت بە ڕێبازی توێژینەوەی زانستی وەسفی لە بواری مێ میتۆدی توێژینەوەكە:

 یەكدواداهاتنی  ڕوداوەكان هەروەها ڕێبازی ڕەخنەیی و شیكاری بۆ كردنیان لە كاتی پێویستدا دەبەستێت.
ئەم توێژینەوەیە لە پێشەكی و دو تەوەری سەرەكی و ئەنجام پێكهاتوە، تەوەری یەكەم باسی  ناوەرۆك:

، تەوەری دوەمیش تیشك دەخاتە سەر ى دەوڵەتە عەرەبیيەکان لە نزیککردنەوەى عێراق و ئێران دەكاتڵڕۆ
ڕێکكەوتننامەى جەزائیر و کاردانەوەى دەوڵەتە عەرەبییەکان بەرامبەر ڕێككەوتننامەكە دەكات. لە كۆتایی 

 توێژینەوەكەشدا گرنگترین ئەنجامەكانی ئەم توێژینەوەیە بە چەند خاڵێك خراوەتەڕو:
ەڵگەنامە و پەرتوك و توێژینەوە و ئەویش بە پشت بەستن بە چەندین سەرچاوەی جۆراوجۆر لە ب

یاداشت و بیرەوەری و چاوپێكەوتن و ڕۆژنامەكان، بەزمانی كوردی و عەرەبی و فارسی، هەندێك لە 
نوسەرانی ئەو پەرتوكانە خۆیان كاراكتەری ناو ڕوداوەكان بونە. لە كۆتاییدا هیچ كارێك بە بێ كەموكورتی 

 نابێت.
 ئێران:-يەکان لە نزیک کردنەوەى عێراقتەوەری یەكەم: ڕۆڵى دەوڵەتە عەرەبی

لەبەرئەوەی  دا، دەسەڵاتى گرتەوە دەست،1968ى تەموزى 17حزبى بەعس کە لە دواى کودەتاى 
ڕایانگەیاند بۆ پێگەى سیاسى و هێزى سەربازى ئەوەندە بەهێز نەبو، حكومەتێكی لاواز بو، هێشتا 

دا ناچاربون، لەگەڵ 1969بۆیە لە كۆتایی ، چارەسەكردنی پرسی كورد، ڕێگە چارەی ئاشتی دەگرنەبەر
سەرکردایەتى شۆڕشى کورد بكەونە گفتوگۆ و دانوستاندن، ئەنجامى ئەم هەوڵانە بەیاننامە مێژوییەکەى 

بۆ یەكەم جار  ە(، ك36-31، 2008؛ عەبدوڵڵا، 72-70، 1990ی لێکەوتەوە. )كاوە، 1970ی ئادارى 11
بۆ كورد و بەشداری كورد لە حكومرانی و بڕیاردرا زمانی  حكومەتی عێراق دانی نا بە مافی ئۆتۆنۆمی

، 1992عيسى، بۆ زانیاری زیاتر بڕوانە، كوردی ببێت بەزمانی فەرمی لە عێراق لە پاڵ زمانی عەرەبی...)
 (.254-250، 2000ي، ؛ الموصل213-218

حکومەت لە  ڵامبەدەبوایە لە ماوەى چوار ساڵدا ئەو خاڵانەى لەسەرى ڕێکكەوتبون جێبەجێ بکرایە، 
دا خۆماڵى بکات،  نرخی نەوتیش بەرزبوەوە بەم هۆیەوە ئابورى 1972ماوەیەدا توانى نەوت لە ساڵى 

ە، عێراق گەشەکردنێکى بەرچاوى بەخۆوە بینى، هەروەها لە لایەن یەكێتی سۆڤییەتەوە پڕچەك كرا، )زاد
دا هەوڵێك هەبو لە لایەن 1972لە سەرەتای ساڵی  (،193-185، 2008؛ عەبدولقادر، 69-70، 2013

لێنەكەوتەوە، )السمر، عێراق، بۆ پێكهێنانی یەكێتی نێوان میسر و سوریا و عێراق، بەڵام هیچ ئەنجامێكی 

دا بەرەى نەتەوایەتى و نیشتمانى پێشکەوتنخوازى لەگەڵ حزبى شیوعى 1973(، لە تەموزى 377، 2012
ى ناوخۆ ڕێک و بەهێز بکات، لە هەمان کاتیشدا عێراق مۆرکرد، بەم کارە بەعس توانى تاڕادەیەک بەرە

هەست و سۆز و لایەنگرى یەکێتى سۆڤیەت و پارتە کۆمەنیستەکانى ڕۆژئاوا و وڵاتانى عەرەبى 
بەدەستبهێنێت، لە پاڵ ئەمانەشدا لە ماوەى ئەم چوار ساڵەدا، بە هەڵڕشتنى پارە و خستنەڕوى پۆستى 

کى دیار لە ناو شۆڕشى کوردستاندا بیانهێنێتە پاڵ خۆی و لە کارگێڕى توانى چەند سەرکردە و کەسایەتییە
 (.212-207، 2001ڕێزى پارتى دیموکراتى کوردستان و پێشمەرگەدا بیانترازێنێت، )الخرسان، 

شەڕ دەست پێدەكاتەوە، پاش ئەوەی حكومەتی عێراق یەك لایەنە  1974لە ناوەڕاستی ئاداری 
ناوەڕاستی مانگی نیسان حكومەت هێرشی بەرفراونی بۆ سەر )ئۆتۆنۆمی كوردستان(ی ڕاگەیاند، لە 

(. حكومەتی 357-356، 2022؛ ڕەئیسینەژاد، 392، 2003ناوچەكانی كوردستان دەست پێكرد، )كۆچێرا، 
 ەوڵەتانیبەعس لەبەرئەوەی بە تەنیا شەڕی كورد بۆ ئەو قوڕس بو، بۆیە بەناچاری پەنای بردە بەر د

لە ئێران بكەن بۆ ئەوەی دەست لە پشتیوانی كورد هەڵگرێ و ناكۆكی نێوانیان عەرەبی و ئەوروپی، تا فشار 
چارەسەر بكەن، هەرچەندە سەرەتا ئێران لە وردەكاری هەوڵەكانی عێراق ئاگادارنەبو، بەڵام دەیزانی عێراق 

 (.88، 1997بەدوای وتوێژ لەگەڵ ئێران دەگەڕێ. )پژمان، 
كردنی كێشەكانی نێوان عێراق و ئێرانی دەدا، هەر بۆ ئەم توركیا بەر لە هەر لایەك هەوڵی چارەسەر

دا لە ئەنقەرەی پایتەختی توركیا، كۆبونەوەیەكی سێ قۆڵی لە نێوان عێراق 1974ی ئایاری 16مەبەستە لە 
و ئێران و توركیا بەسترا، داوایان لە وەزیری دەرەوەی ئێران كرد، كە یارمەتی كوردی عێراق نەدەن، چونكە 

ی ئابی 18-12ورد كێشەیەكی گەورە بۆ هەر سێ دەوڵەت دروست دەكات، هەروەها لە سەركەوتنی ك
(، وەزیرانی 1979-1913و عەباس عەلی خەلعەتبەری) (2007-1930)دا سەعدون حەمادی1974

دا توركیا جارێكی 1974دەرەوەی عێراق و ئێران جارێكی تر لە ئەستەنبۆل كۆبونەوە، جگە لەوە لە كۆتایی 
، 2001نەرانی عێراق و ئێران لە ئەستەنبۆل بگەیەنێتە یەك و كۆبونەوەیان پێ بكات، )الخرسان، تر توانی نوێ

نە ڕێگەخۆشكەربن و بیرۆكە و هەوڵی لایەنیتریشی ڵا(، دەكرێت ئەم هەو49-48، 2002ەر، ؛ عوم224
 بەدوادا هاتبێت و زەمینە خۆشكەری عێراق و ئێران بوبن بۆ ڕێككەوتن.

ەو هەمو هێرش و پەلامارانەی بۆ سەر كورد، بەڵام نەیتوانی بەڕێگای شەڕ و ڕژێمی بەعس لەگەڵ ئ
بەكارهێنانی توانای سەربازی مەبەستەكانی خۆی بۆ لەباربردنی شۆڕشی كورد بەدەستبهێنێت، بۆیە كەوتنە 
بەكارهێنانی دوا نەخشەی ستراتیژی خۆیان، ئەویش بەگرتنەبەری ڕێگای سیاسی و دیبلۆماسیانە، بۆ 

دا گەیشتبو 1974(، لەبەرئەوە عێراق لە ناوەڕاستی ساڵێ 406، 1998بردنی شۆڕشی كورد، )جەلال، لەبار

بەو ئەنجامەی كە بۆ ڕوخاندنی دیواری گۆشەگیركردنی عێراق و شكست پێهێنانی شۆڕشی كورد لە بەرەی 
 .(263، 2004سیاسیدا، پێویستی بەوەیە بگاتە ڕێككەوتنێك لەگەڵ ڕژێمی شادا، )ئینتیسار، 

( 2006-1937كاتێك شەڕ و پێكدادان لە نێوان كورد و حكومەتی عێراق زیاتر بو، سەدام حوسێن )
كەوتە هەوڵدان و جێبەجێكردنی پلانی بەعس  جێگری سەرۆكی ئەنجومەنی سەركردایەتی شۆڕشی عێراق

، 1992كە بیرۆكەی سەدام حوسێن بو، لە سەر ئەو بنەمایەی یارمەتی لە شۆڕشی كورد ببڕێت، )عیسی
(، بۆیە بەعسییەكان بڕیاریاندا دەست بە بنیاتنانەوەی پەیوەندییەكانیان بكەنەوە لەگەڵ وڵاتانی كەنداو 236

(، بۆ ئەم مەبەستە سەرەتا سەدام حوسێن 334، 2004، دێشنەر)و هەمو جیهانی عەرەبی و وڵاتانی بێلایەندا، 
ئەمەریكا هەبو، وەك  و تۆڵ و بەتینیان لەگەڵ پەیوەندی بەو دەوڵەتە عەرەبییانەوە كرد كە پەیوەندی توند

بۆ ئەوەی بتوانن ناوبژیوانی نێوان  (،236، 1992، )عیسی، شانشینی عەرەبی سعودیە و ئەردەن و میسر
عێراق و ئێران بكەن و بە هاوكاری یەكتر بەسەر دۆزی كورد سەربكەون، بەتایبەت ئەردەن تا ئەوكات 

یەكانی خۆی لەگەڵ هەردو دەوڵەتی عێراق و ئێران بپارێزێ، ڕۆڵێكی توانیبوی بەشێوەیەكی باش پەیوەندی
گرنگ بۆ لێك نزیككردنەوەی هەردو دەوڵەت بگێڕێ، ناوبژیوانی دەوڵەت عەرەبییەكان كە بە شێوەیەكی 
ئاشكرا هەستی پێدەكرا، ئەمەش لە كاتێكدا بو یەكێتی سۆڤیەت بڕیاری ناردنی چەك و جبەخانەی بۆ عێراق 

(. لە 72، 2009چونكە بەشێوەیەكی ئاشكرا عێراق بەرەو بلۆكی ڕۆژئاوا دەچو، )هێتوتى،  كەمكردبوەوە
لایەكی ترەوە چەند نێردراوێكی عەرەبستانی سعودی بۆچونی هەریەك لە )واشنتن و ریاز(یان بە محەمەد 

دێشنەر، ( شای ئێران ڕاگەیاند، بۆ ئەوەی تاران نەرمی بنوێنێت بەرامبەر عێراق، )1980-1919ڕەزاشا)
2004 ،334.) 
لەبەرئەوەی هەوڵەكانی یەكەمین زەمینە خۆشكردن بۆ ڕێككەوتنی جەزائیر زۆر نهێنی بون، بۆیە  

(، 1981-1918زەحمەتە ئەوە بزانرێ كە یەكەم هەنگاو بۆ ئەم ئاشتییە سەیرە كێ نای، ئەنوەر سادات)
 ،2003)كۆچێرا،  ( پاشای ئەردەن؟1999-1935(، یان شا حوسێن)1979-1932هەواری بۆمیدیەن)

(. ئەگەرچی ڕۆڵی سادات لەم ڕوداوەدا گرنگ بوە، بەڵام شا خوازیاری زەمانەتی ڕێبەرێكی تری 417
 (.417، 2003عەرەبی توندی وەك بۆمیدیەن بو، )كۆچێرا، 

وەك نێوەندگیر دەستێوەردانیان كردوە،  تبۆ كۆتاییهێنان بە ململانێی نێوان عێراق و ئێران، كۆمەڵێك وڵا
ەیانتوانی بە دورەپەرێزی بمێننەوە بەڵكو كەوتنە نێوەندگیری نێوانیان، چونكە پێیانوابو دەوڵەتانی عەرەبیش ن
نەتەوەی عەرەب كە عێراق و نەتەوەی فارس كە ئێران نوێنەرایەتی  نەتەوەیە،دو  ئەو ململانێیە لە نێوان

اكۆكی نەتەوەیی نێوان لە سەر بنەمای ن دەكات، هەروەها لە نێوان دو دەوڵەتی ئیسلامیدایە، واتە ململانێكە
هەردولایە، لێرەوە وڵاتانی عەرەب كە پشتیوانی عێراق دەكەن، لەسەر بنەمای وابەستەیی نەتەوەیی و لەسەر 

بنەمای پەیمانی بەرگری هاوبەشی عەرەبی سەرچاوەدەگرێت، هەروەها هەندێك لە دەوڵەتانی تریش 
 (.80-79، 2016ی عەرەب بن، )زينب، بەرژەوەندییان لەگەڵ ئێران هەبو، جا عەرەب بن یان دوژمن

سادات لە ڕێگەی بەهائەدین ئەحمەد سكرتێری ڕۆژنامەوانی خۆی، تاڵەبانی ئاگاداردەكاتەوە لە نیازی 
سەدام و ئاشتبونەوەی لەگەڵ شای ئێران، داوایكردبو كە كوڕەكانی بارزانی و جەلال تاڵەبانی بێن، لەگەڵ 

سەدام داوای ئاشتبونەوەی لەگەڵ شا كرد، من وەڵام ئەدەمەوە ئەڵێم خۆی دەیانبات بۆ كۆنگرەكە، ئەگەر 
لە جیاتی ئەوەی ئێمەی عەرەب لەگەڵ شا پێكبێین لەگەڵ برا كوردەكانمان كە لێرەن ڕێك دەكەوین. تاڵەبانی 
دەڵێت بۆ ئەم مەبەستە نامەیەكم بۆ ئیدریس و مەسعود بارزانی نوسی، بەڵام سەركردایەتی شۆڕش 

ەهەندوەرنەگرت حەبیب محەمەد كەریمیان نارد بۆ قاهیرە، بەڵام نەیتوانی سادات ببینێت، بارزانی نامەكەیان ب
كۆمەڵێك نامەی نوسراوی بە حەبیب محەمەد كەریم دابو، بۆ ئەوەی بیبات بۆ مەغریب بەڵام لە فرۆكەخانە 

 (.1996 /6/ 2، 1298؛ ڕۆژنامەی كوردستانی نوێ، ژمارە  406-403، 2019ڕێگایان پێگرتبو(، )ڕەشید، 
دا كۆنگرەی لوتكەی وڵاتانی عەرەبی لە )رباط(ی پایتەختی مەغریب 1974ی تشرینی یەكەمی 26لە 

-1942بەسترا، بە ئامادەبونی سەرجەم پادشا و سەرۆكی دەوڵەتانی عەرەبی، جگە لە معەمەر قەزافی)
راق، لە شوێنی ئەو ( سەرۆك كۆماری عێ1982-1914( سەرۆكی لیبیا و ئەحمەد حەسەن بەكر)2011

جریدة الدستور،  ؛26/10/1974، 32174جێگرەكەی سەدام حوسێن بەشداریكرد، )جریدة البشیر، العدد 
، 2007(، لە كۆنگرەكەدا لە كێشەی كورد و عێراق و ئێران دوان، )مستەفا، 27/10/1974، 2605العدد 
ە دژی ئێران كرد، سەرۆكایەتی (، دوای ئەوەی لەم كۆنگرەیەدا سەدام حوسێن گلەیی و سكاڵای ل313

(، بۆ ئەم مەبەستە 77-76، 2006كۆنگرە بڕیاری نێوەندگیری عەرەبییان لە نێوان هەردولادا، )محمد، 
( وەك سەرۆكی كۆنگرە، بۆ ئەوەی 1999-1929بڕیاردراوە بە ڕاسپاردنی شای مەغریب حەسەنی دوەم)

مەغریب پێشنیاریكرد ئەركەكە بە شا حوسێنی ڕۆڵی نێوەندگیری لە نێوان هەردولا بگێڕێت، بەڵام شای 
ئەردەن بسپێردرێت، وەك دۆستێكی شای ئێران، لە هەمان كاتدا ئەنوەر ساداتیش هەمان ڕۆڵببینێت، 

 (.141، 2007)الخزاعي، 
ئەنوەر سادات كە پەیوەندیەكی باشی لەگەڵ شای ئێران هەبو، پەلەی لەو كارە كرد بە ئومێدی 

ان بە ململانێی نێوان عێراق و ئێران، هەستا بە ناردنی نوێنەری خۆی ئەشرەف نێوەندگیری و كۆتاییهێن
چاوی بە سەدام حوسێن كەوت،  1974بۆ هەردو پایتەخت، لە تشرینی یەكەمی  (2007-1944)مەڕوان

سەدامی بە شا گەیاند، كە ئامادەیی تەواوی خۆی نیشانداوە، بۆ مەڕوان قسەكانی دوای دیدارەكە 
رەی مافی كەشتیوانی لە شەتل عەرەب بۆ ئێران، بەمەرجێك ئێران دەستبەرداری پشتیوانی سازشكردن لە با

، 2006)محمد، كورد بێت، بەڵام بە هۆی نەبونی متمانە لە نێوانی هەردولادا ئەم نێوەندگیریە شكستی هێنا، 

گەیشتن بە  لە عێراق بەڵكو ۆی، وەڵامی شا ئەوە بوە كە ئەو هانی كورد نادات بۆ داوای سەربەخ(77
ئۆتۆنۆمییەكی سنوردار، هەروەها ئاماژەیەكی دڵنیاكەرەوەی پێدا كە ئەو دەتوانێت كۆنتڕۆڵی دۆخی كورد 

یەتی پەیامێك بگەیەنێت بە سەدام كە تاكە بژاردە بریتییە لە وازهێنان شا ويستو بكات بیانهێڵێتەوە یان نا،
نەوەی كورد بە توانای شا بەستراوەتەوە، لە نیوەی شەتل عەرەب، لەبەرئەوەی سەركەوتن بەسەر بزوت

(. هەروەها بۆ ئەم مەبەستە شا حوسێنی ئەردەن لە تشرینی دوەم نوێنەری خۆی 78-77، 2006)محمد، 
 (.141، 2007بۆ هەردو پایتەخت ناردوە، بۆ لێكترنزیكردنەوەی بۆ چونەكانی عێراق و ئێران، )الخزاعي، 

بەسەردانێك دەچێتە جەزائیر و لە لایەن عەبدولعەزیز دا سەدام حوسێن 1974لە كانونی یەكەمی 
( وەزیری دەرەوەی جەزائیر پێشوازی لێدەكرێت، حكومەتی جەزائیر توانیویەتی 2021-1937بۆتەفلیقە)

(. ئەحمەد حەسەن بەكر سەرۆك كۆماری 25، 2022بۆچونی عێراق و ئێران لە یەكتر نزیكبكاتەوە. )البخاتي، 
نامەیەك لە ڕێگای سەعدون حەمادی وەزیری دەرەوەی عێراق بۆ ئەنوەر  1974 عێراقیش، لە كۆتایی ساڵی

سادات ئەنێرێت، داوای لێدەكات كە بكەوێتە نێوان عێراق و ئێران بۆ كۆتاییهێنان بە كێشەكانیانەوە، ساداتیش 
بڕوانە،  ئەم داوایەی سەرۆكی عێراقی بەهەند وەرگرتوە و بە كاری پێویست هەڵدەستێت، )بۆ زانيارى زياتر

یش وەك نێوەندگیر دەست نیشان كرابو، -(. هەرچەندە سادات لە كۆنگرەی ریبات60-58، 2006سنجاري، 
بەڵام پێدەچێت نامەكەی بەكر بۆ سادات بۆ ئەوە بوبێت كە سادات وەك دۆستێكی شا، زیاتر گرنگی بە 

 بابەتەكە بدات و بێتە ناو پرسەكەوە.
و جەزائیرییەكان لە هەوڵدابون لە ڕێكخستنی كۆبونەوەی پچڕپچڕدا ناوبژیوانی تری وڵاتانی عەرەبی وەك

، 2004بەردەوام بون، )ئینتیسار،  1975وە تا ئاداری 1974لە نێوان هەردولادا كە ئەوەش لە كۆتایی ساڵی 
دا ناوەرۆكی كۆبونەوەكەی نێوان سەدام 1975كانونی دوەمی  10ۆژنامەی لۆمۆندی فەرەنسی لە ڕ (،263

ی لە شاری ڕیبات بڵاوكردەوە و ئاماژەی بەوە كردوە، كە بابەتی كۆبونەوەكە زیاتر پەیوەندی و بۆمیدیەن
 (. 408، 1998بە لەیەكتر نزیك كردنەوەی عێراق و ئێرانەوە بوە، )جەلال، 

ی كانونی دوەم گەشتێكی بۆ دەوڵەتە عەرەبییەكان 11سەعدون حەمادی وەزیری دەرەوەی عێراق لە 
بۆ سعودیە و دواتر سەردانی هەریەك لە ئیماراتی عەرەبی یەكگرتو و قەتەر و  دەست پێكرد، سەرەتا

بەحرەین و كوێتی كرد، لە لێدوانێكی ئاماژەی بەوەكرددوە، ئامانجی گەشتەكەی هەماهەنگی كردنی سیاسەتی 
مەد (، شێخ محە12/1/1975، 32174عەرەبییە لەسەر پێشهاتەكانی ناوچەی كەنداو، )جریدة الاهرام، العدد 

( ئاماژەیەكی وای بۆ سەدام 2005-1971موبارەك ئەلخەلیفەی وەزیری كاروباری دەرەوەی بەحرێن)
كردبو، كە باشترین ڕێگە بۆ هاوكاریكردنی وڵاتانی كەنداو ئەوەیە، كێشەی سنوری لەگەڵ ئێران و كوێتدا 

 .(373، 2022)ڕەئیسینەژاد،  چارەسەر بكات،

نی كەنداوی عەرەبی لە ناكۆكییەكانی لەگەڵ ئێران بە دەستبهێنێت، حەمادی هەوڵیداوە پاڵپشتی دەوڵەتا
لە میانی كۆبونەوەكانی لەگەڵ بەرپرسانی وڵاتانی كەنداو هەستی بە خواستێكی زۆر كردوە، بۆ 
چارەسەركردنی ناكۆكییەكانیان لەگەڵ ئێران، بۆ ئەوەی ناوچەكە خۆی لە چونە ناو شەڕێك بە دوربگرێت، 

وە  وڵاتە دەوڵەمەندەكانیان بە نەوت تێوەبگڵێن و لە بەرامبەردا ببێتە هۆی دەستێوەردانی كە ڕەنگە درێژبێتە
(، هەروەها حەمادی شێلگیرانە داوای لە دەوڵەتە عەرەبییەكان كرد كە 142، 2007نێودەوڵەتی، )الخزاعي، 

و ترسێكیشی داوە (، ئەم پەیامەی حەمادی ئاگاداركردنەوە 434، 2019بە سەروسەوداكە ڕازیبن، )گیبسن، 
بە دەوڵەتانی كەنداو، كە لە ئەگەری شەڕی نێوان عێراق و ئێران ئەوانیش پارێزراو نابن و پڕیشكی شەڕەكە 
ئەوانیش دەگرێتەوە، بۆیە پێویستە پشتیوانی لەو سەودایەی عێراق بكەن، لەبەرئەوە پێدەچێت دەوڵەتانی 

 نی خۆیان نیشاندابێت. كەنداویش ئەم پەیامەیان بە هەند وەرگرتبێت و ڕازیبو
دا، شای ئێران بەسەردانێك گەیشتە ئەردەن، بۆ ماوەی سێ ڕۆژ لەوێ 1975ی كانونی دوەمی 6لە 

(، لە ڕاگەیاندنی بەیانی كۆتایی نێوان هەردولا جەخت 6/1/1975، 2673مایەوە، )جریدة الدستور، العدد 
ەكە بەتایبەتی كراوەتەوە، )جریدة لەسەر پاراستنی ئاسایشی ڕۆژهەڵاتی ناوەڕاست بە گشتی و ناوچ

(، هەرچەندە لەبەر نهێنی 9/1/1975، 685؛ جریدة اخبار الاسبوع، العدد 9/1/1975، 2676الدستور، العدد 
دۆسیەی ئاشتكردنەوەی عێراق و ئێران بە شێوەیەكی زۆر نهێنی بەڕێوە دەچو، بۆیە لە بەیانی كۆتایی 

وای ئێمە ئەم گەشتەی شای ئێران بۆ ناوچەكە و چونی بۆ ئەردەن، هەردولا باسی عێراق نەكراوە، بەڵام بەبڕ
پەیوەندی بە دۆزی كوردیشەوە هەبوە، چونكە لە كۆنگرەی ڕیبات شا حوسێن یەكێك بوە لەو كەسانەی بۆ 

 نێوەندگیری و لەیەك نزیكردنەوەی عێراق و ئێران دەست نیشان كرابو.
دەن چوە قاهیرە و بەگەرمی پێشوازی لێكرا، )جریدة دا شای ئێران دوای ئەر1975ی كانونی دوەم 8لە 

(، پێش هاتنی بۆ میسر شا بەڵێنی ئیعتبارێكی یەك ملیارد دیناری بە 8/1/1975، 32170الاهرام، العدد 
( سەرۆك وەزیرانی میسر لە 2014-1923(، عەبدولعەزیز حیجازی)418، 2003میسر دابو، )كۆچێرا، 

ڕۆژهەڵاتی ناوەڕاست( ڕایگەیاند: لە گفتوگۆی نێوان شا و سەرۆك  لێدوانێكی بۆ )ئاژانسی دەنگوباسی
سادات تێگەیشتنێكی تەواو هەبوە، هەروەها دەڵێت لە وتوێژەكەدا دەركەوت هەردولا ڕۆڵێكی سەرەكی 
دەگێڕن بۆ پشتیوانی لە هەوڵەكانی ئاشتی لە ڕۆژهەڵاتی ناوەڕاست، هاودەنگی عەرەبی و ئیسلامی و 

، )جریدة ی نێوان ئێران و دەوڵەتە عەرەبییەكان و نەهێشتنی هەر ناتەبایەكی نێوانیانباشتركردنی پەیوەند
حەمەد حەسەنەین هەیكەل (. ناوەرۆكی كۆبونەوەكە لە دوایدا لە لایەن م12/1/1975، 32174الاهرام، العدد 

(، تەوەری 407، 1998ئاشكرا كرا، كە پەیوەندی بە ڕێكخستنەوەی نێوان عێراق و ئێرانەوە بوە، )جەلال، 
، 2011سەرەكی سەردانی شا بۆ هەریەك لە ئەردەن و میسر، پرسی ناكۆكی لەگەڵ عێراق بو، )نەكديمۆن، 

(، شا حوسێن داوای لە شای ئێران كردوە، كێشەكانی لەگەڵ عێراق بە ئاشتی چارەسەر بكات، )ئەمین، 417
ە بۆ یەكلاكردنەوەی ناكۆكییەكانی (، شا هەوڵی بەدەستهێنانی پشتیوانی هەردو دەوڵەتی داو25، 1997

دا 1975ی ئاداری 10(، ڕۆژنامەی )النهار(ی لوبنانی لە ژمارەی 142، 2007لەگەڵ عێراقدا، )الخزاعي، 
جەخت لەسەر نێوەندگیری سێ قۆڵی )ئەردەن و میسر و سعودیە( دەكاتەوە لە نێوان عێراق و ئێران و 

ن لە سەردانی شا بۆ هەریەك لە عەمان و قاهیرە، )جریدة كردنەوەی مەلەفی پەیوەندی نێوان عێراق و ئێرا
(، ئەمە ئەوەمان بۆ دەردەخات كە سەردانی شا بۆ ئەو دو وڵاتە پەیوەندی 10/3/1975، 12415النهار، العدد 

 بە پرسی كوردیشەوە بوە.
 ی هەمان مانگدا، كە ئەحمەد حەسەن بەكر و سەدام حوسێن بانگهێشتنامەیەكی شا حوسێنیان15لە 

(، ڕۆڵی چاوەڕوان نەكراوی شا حوسێن وەك 434، 2019قبوڵ كردوە تا سەردانی عەمان بكەن، )گیبسن، 
نێوەندگیرێك لە نێوان عێراق و ئێران ئەگەری لەیەك نزیكبونەوەی هەردولای هێنایە پێشەوە، )گیبسن، 

 (.378، 2022، )ڕەئیسینەژاد، (، بەغدا نەرمونیانی لەبارەی ڕێككەوتنەوە نیشاند432، 2019
ی كانونی 16لەو قۆناغە چارەنوس سازەدا كورد هیچ لایەنێكی شك نەدەبرد، جگەلە ئەمەریكا نەبێت لە 

دا مەلا مستەفا بارزانی نامەیەك بۆ كیسنجەری وەزیری دەرەوەی ئەمەریكا دەنێرێت، بەڵام 1975دوەم 
باسكردنی بارودۆخی كورد بۆ وەڵام نادرێتەوە دوای ئەوە داوای ڕێپێدان دەكات بۆ چونە ئەمەریكا و 

ئیدارەی ئەوكات، كیسنجەر وەڵامی داوەتەوە بۆ ڕێ پێدانی داوای لێبوردنی كردوە، كورد نەك هەر بەرامبەر 
فێڵەكانی كیسنجەر بەڵكو بەرامبەر فێڵەكانی شای ئێرانیش لاوازبوە، شا خۆی دەدزییەوە و كوردی فریوداوە، 

و لایەنەكانی تری ئۆپۆزیسیۆنی عێراق گفتوگۆ بكەن بۆ پێكهێنانی هانیداون كە لەگەڵ شا حوسێنی ئەردەن 
حكومەتێك لە دەرەوە، سەركردایەتی شۆڕشی كورد خێرا وەڵامی شای ئێرانی داوەتەوە، بۆ ئەم مەبەستە 
شاندێكی بەسەرۆكایەتی موحسین دزەیی ناردە بەیروت، بۆ ئەوەی یەكەم جار كۆبونەوە لەگەڵ هەندێك 

یۆنی عێراقی بكەن كە لە پایتەختی لوبنان دادەنیشتن، دواتر شاندەكە چون بۆ ئەردەن، كەسایەتی ئۆپۆزیس
باڵیۆزی ئێران لە (، 215-214، 1997؛ ڕاندل، 225، 2001الخرسان، نزیكەی هەفتەیەك لەوێ مانەوە، )

ینێت، ئەردەن پێشوازی لێكردن، پێی گوتون كە شا حوسێن داوای لێبوردنی كردوە ناتوانێت ئەو شاندە بب
كورد(ی و  -گوایە ئەمرۆ سەفەر بۆ وڵاتێك دەكات، بەڵام جەختی لەسەر پێكهێنانی حكومەتێكی )عەرەب 

ڕوخانی ڕژێمی بەعس كردوەتەوە و شای ئێرانیش بەمە دەزانێت و پێكەوە هاوڕان، بەڵام دواتر دەركەوت 
تە ڕێككەوتن لەگەڵ حكومەتی قسەكانی بالیۆزی ئێران ڕاست نەبون، تەنها ویستویەتی كات بكوژێت تا بگا

عێراق لە جەزائیر، موحسین دزەیی دوایی چەند ساڵێك چاوی بە شا حوسێن دەكەوێت، دەڵێت دڵنیای كردم، 
 (.327، 2009)دزەیی،  كە نە باڵیۆزی ئێرانی دیوە نە گەشتی كردوە، تەنانەت قسەشی لەگەڵ نەكردوە.

رە نارد، كە ئەویش نەجیب بابان بو، كاتێك چاوی بارزانی بۆ هەمان مەبەست نێردراوێكی تری بۆ قاهی
كەوت بە ئەشرەف مەڕوان لە سەرۆكایەتی كۆمار، ڕاسپاردەی بارزانی پێگەیاند تا بیگەیەنێت بە سادات )كە 

هەروەها ڕۆژنامەی (، 225، 2001الخرسان، پرسی كورد وەك ئەمانەتێك دەخاتە بەردەستی سادات(، )
ئاماژە بەوەدەكات كە میسر و جەزائیر ڕێگرییان لە هەوڵەكانی  1975اری ی ئاد11)النهار(ی لوبنانی لە 

شاندێكی كورد كردوە، كە بە مەبەستی بەدەستهێنانی یارمەتی سەربازی و ناسەربازی بەرەو واشنتۆن 
فشارە نێودەوڵەتییەكان و نێوەندگیری عەرەبی (. 12/3/1975، 12417دەڕۆیشت، )جریدة النهار، العدد 

ی كانونی دوەم وەزیرانی 19-17كە لە  (،142، 2007)الخزاعي، دو لایەنی ناكۆك كرد، وای لە هەر
 دەرەوەی هەردولا جارێكی تر لە ئەستەنبۆل كۆببنەوە، هەرچەندە جارێكی تر كۆبوەنەوەكە بێ بەرهەم بوە،

ئەوەشدا هەردولا  ، لەگەڵ(162، 2019بڕیاریاندا بەردەوام بن لە كۆبونەوەكانیان لە داهاتودا، )سالم،  بەڵام
لەڕوی بنەماییەوە لەسەر هێڵە گشتییەكان لێك تێگەیشتن لە نێوانیاندا هەبوە، سەبارەت بە شەتولعەرەب 
مەرجەكانیان جیاواز بون ئێران دەیەویست عێراق بە خواستەكانی ڕازی بێت، بەرلەوەی پرسی كورد تاوتوێ 

كورتی هەمو ئەوەی پێویست بو لەو قۆناغەدا  بكەن، لە كاتێكدا عێراقییەكان پێچەوانەیان دەویست، بە
 .(434، 2019، )گیبسن، ڕویدابایە، ئەوەبو یەكێك لە لایەنەكان شلی كردبایە
دا، هەستیان بە جموجۆڵێكی دیبلۆماسی عەرەبی 1975سەركردایەتی كورد لەسەرەتای مانگی شوباتی 

ئەمەریكاش كردبو، كە خەریكی گۆڕانكارین كردبو، هەروەها هەستیشیان بە هەوڵ و تەقەلای سۆڤیەت و 
(، حكومەتی سوریاش لە ڕێگەی سەركردایەتی حزبی بەعسی هەرێمی 406، 1998لە ناوچەكەدا، )جەلال، 

عێراق كە لایەنگیری سوریا بون، بە نامەیەك سەركردایەتی كوردی ئاگاركردبوەوە لە هەوڵەكانی عێراق بۆ 
(. بەڵام سەركردایەتی كورد 60، 2006حیسابی كورد، )سنجاري،  گەیشتنە ڕێككەوتن لەگەڵ ئێران، لەسەر

هەرگیز لەو بڕوایەدا نەبون كێشەی نێوان عێراق و ئێران بە ئاسانی و وابەزویی چارەسەر بكرێت، بەڵكو 
(. لێرەدا ئەوەمان 406، 1998پێیان وابو گەمەیەكی نێوان دەوڵەتانە و تەقەلایەكی بێهودەی عێراقە، )جەلال، 

ردەكەوێت كە سەركردایەتی كورد نەیتوانی بو، لە گەمە سیاسی و دیبلۆماسیەكان تێبگەن و بۆ دە
 خوێندنەوەی دروست بۆ سیاسەتی نێوان وڵاتان بكەن.

ئەم هەوڵانە بەردەوام بون بەرەو پێشچونی كارەكە ئەوەندە لەباربو، دەرفەتی بۆ سادات ڕەخساند بەر 
ی شوباتی 20لە سازش و ڕێككەوتنی ئایندە ئاگادار بكاتەوە، لە  لە بەستنی كۆنگرەی سەرانی ئۆپێك، كورد

دا باڵیۆزی میسر لە بەیروت، بە نوێنەری بارزانی ڕاگەیاند كە سەرۆك سادات حەز دەكات نوێنەری 1975
(، وەك 2004-1932بارزانی ببینێت، دوای چل و هەشت كاتژمێر سامی عەبدولرەحمان)محمد محمود()

( و نامەیەكی لە 407-406، 1998؛ جەلال، 417، 2003كۆچێرا، ۆ قاهیرە، )نوێنەری بارزانی چو ب

بارزانییەوە بۆ سادات برد، لە نامەكەدا نوسرا بو: ئێمە حەز دەكەین ئێوەی عەرەب كەسی تر نا، بكەونە 
نێوانەوە بۆ چارەسەری ئەو گیروگرفتەی لە نێوان ئێمە و عێراقدا هەیە، ساداتیش گفتی دابو چی پێ بكرێ 

 (.169-168، 2004، 2، ب3لەم بارەیەوە بیكات، )وەرگیراوە لە، بارزانى، بەرگی
هەر لە بارەی ڕێككەوتننامەكە و ئاگاداری وڵاتانی عەرەب دەربارەی ڕێككەوتننامەكە، مەحمود عوسمان، 

ئەم  دەڵێت: لە دیدارەكەدا سادات بە سامی گوت لە جەزائیر ڕێككەوتنێك لە نێوان عێراق و ئێران دەكرێت،
ە چاوەڕوانكراوەكەی بە باش زانیوە گوتویەتی ڕێككەوتن ڕێككەوتنە پەیوەندی بە پرسی كوردیشەوە دەبێت،

زیان بە ئێوە ناگەیەنێت و سەدام و شا بەڵێنیان داوە ئازاری ئێوە نەدەن، ئەمەش بۆ لە خشتە بردنی كورد 
ەگەڵ كەسایەتی سیاسی د. مەحمود بو نەوەك پێش ڕێككەوتننامەكە شتێك بكەن، )چاوپێكەوتنی توێژەر ل

(، شاندەكە داوای لە سادات كردوە، كە هەژمونی خۆی بەكار بهێنێت بۆ 22/10/2022عوسمان، هەولێر، 
، 2004پاراستنی ماف و بەرژەوەندییەكانی گەلی كورد، لە ئەگەری ڕێككەوتنی عێراق و ئێران، )ئینتیسار، 

لای خۆمەوە لە مافەكانتان دڵنیاتان دەكەمەوە، جگەلەوە  هەروەها سادات بە شاندی كوردی گوتوە، (،264
دەستی كردوە بە پیاهەڵدانی شا، كە پیاوێكی پایەبەرز و خانەدانە، هەڵوێستیشی بەرامبەر بە كورد 

سادات لە دیدارەكەدا  (236، 1992؛ عیسی، 466، 2010، )شریف، بەرپرسیارانە و خانەدانانەنهەڵوێستێكی 
میسر نێوەندگیری لە نێوان كورد و حكومەتی عێراق بكات و داواكاری كورد بگەیەنێتە سامی ڕازی كردوە كە 

دەسەڵاتدارانی بەغدا، بۆ چارەسەركردنی كێشەكانی نێوانیان، سادات ئەم كۆبونەوەیەی بەبێ ڕەزامەندی و 
، 2001خرسان، الئاگاداری شاندی كورد تۆمار كردوە، بۆ شای ئێرانی ناردوە، شا بەم گفتوگۆیە توڕە بوە، )

ژەنەڕال نەسیری دەڵێت: كاتێك شا شریتە تۆماركراوەكەی ساداتی  ،(215-214، 1997؛ ڕاندل، 226
ێككەوتن لەگەڵ عێراق لە جەزائیر، سەرباری ڕپێگەیشت بە جۆرێك توڕەبو، كە پەلەی كردوە لە گەیشتن بە 

ی تریشی لەسەر بوە، تا دەستبەرداری هەمو ئەمانە شا جۆرێك لە فشاری لە لایەن سادات و ئەمەریكا و لایەن
، 1997ڕاندل، ، )كورد بێت، هەروەها سەدامیش لای خۆیەوە پێداچونەوە بە سیاسەتی دەرەوەیدا بكات

(، دوای دیداری سادات، سامی لە گفتوگۆیەكی لەگەڵ نوسەر و ڕۆژنامەنوس )محەمەد حەسەنین 224
و ڕێككەوتنی شاو و سەدام هەرچییەك بێت، ئێمە لە هەیكەل(دا، بۆ ڕۆژنامەی ئەهرام ڕایگەیاند: گفتوگۆ 

؛ نوری بەگ، 417، 2003، )كۆچێرا، كاتی پێویستدا درێژە بە شەڕ دەدەین و خۆمان بەدەستەوە نادەین
ئەم هەڵسوكەوتەی سادات لەگەڵ شاندی كورد ئەوەمان نیشان دەدات، كە یاری بە پرسی  ،(153، 2020

 گەلی كورد كردوە.
شرەف مەڕوان سكرتێری سادات بۆ پەیوەندییەكانی دەرەوە، نامەیەك دەگەیەنێت بە ی شوبات ئە26لە 

ئەحمەد حەسەن بەكری سەرۆك كۆماری عێراق، دوای ئەوە مەڕوان كۆبونەوەیەكی دو كاتژمێری لەگەڵ 

ی ئازار ئەشرەف 1(، هەروەها لە 27/2/1975، 32220جریدة الاهرام، العدد ، )سەدام حوسێن دەكات
 (.2/3/1975، 32223مەیەكی سادات دەگەیەنێت بە شای ئێران، )جریدة الاهرام، العدد مەڕوان نا

بە پێی زانیاری كاربەدەستانی ئەمەریكا لەتاران لەو دیدارەدا، ئەشرەف مەڕوان ئەو پەیامەی بۆ شا 
ان فشارە دوبارە كردۆتەوە، كە سەدام حوسێن ئامادەیە عێراق لە تەوەری سۆڤیەت بێنێتە دەرەوە، ئەگەر ئێر

سەربازییەكانی خۆی لەسەر عێراق لابرد، هەروەها مەڕوان ئەوەی دوپات كردۆتەوە كە دڵنیایە بەوەی 
سەدام وەك چۆن پێشتر بەلێنیدابو، خەریكە عێراق لە باوەشی سۆڤیەت دەردێنێت، بریان ڕۆبەرت گیبسن 

(، بە بڕوای ئێمە 441-440، 2019دەڵێت: ئەشرەف مەڕوان مۆری لە بەختی كورد داوە، )گیبسن، 
نێوەندگیری سادات بەردەوام بوە بۆ ئەم مەبەستەش ئەشرەف مەڕوانی بۆ ئەم كارە ڕاسپاردوە بۆ ئەوەی 
لەسەر هێل بێت لە نێوان هەردولادا، ئەم دیدارەی نێوان مەڕوان و شا پێدەچێت دوا دیداری پێش 

نە دەری لە باوەشی سۆڤیەت، ئەمەش ڕێككەوتنەكە بێت، چونكە شا دڵنیا بۆتەوە لە نیازی عێراق و هات
ئەوەمان بۆ دەردەخات كە عێراق بە مەرجەكانی تری ئێران ڕازی بوە، ڕەنگە مەرجی دوركەوتنەوەی عێراق 
لە سۆڤیەت داواكاری ویلایەتە یەكگرتوەكانی ئەمەریكا بێت، بۆ ئەوەی عێراق لەبەرەی سۆڤیەت دور 

وە ئەمەریكیەكان لایەنێكی ترن و داواكاری و مەرجی خۆیان بكەوێتەوە، جگەلەمانە ئەوەمان بۆ ڕون دەبێتە
 لەو سەودا و مامەڵەیەدا هەبوە.

 تەوەری دوەم: ڕێکكەوتننامەى جەزائیر و کاردانەوەى دەوڵەتە عەرەبییەکان:
هەواری بومیدیەن سەرۆك كۆماری جەزائیر پێشنیازی دانوستاندن و چارەسەركردنی كێشەی نێوان 

بونەوەی ۆو هەردو لایەنی ڕازی كردوە كە بەشداری بكەن لە ك(، 314، 2007مستەفا، هەردو لایەنی كردوە)
ی ئازار سەدام حوسێن 2(، لە 127(دا، )موریس، بلوج، د.س، 1975ی ئاداری 6-4لە ) لە جەزائیرئۆپێك، 

وخۆ بەسەردانێكی فەرمی دەچێتە لیبیا، بۆ گفتوگۆكردن لەگەڵ بەرپرسانی لیبیا، لە دوای لیبیاش ڕاستە
 (. 3/3/1975، 32224دەچێت بۆ جەزائیر، )جریدة الاهرام، العدد 

لە كاتی گەیشتنی بە جەزائیر فەخری قدوری كە یەكێك لە شاندی یاوەری سەدام بو دەڵێت: هەواری 
بومیدیەن خۆی لە فڕۆكەخانە پێشوازی لەو سەرۆك و پاشای دەوڵەتانە دەكرد كە یەك لە دوای یەك 

كردن لە لوتكەی دەوڵەتانی ئۆپێك، سەدام لە فڕۆكەكە دابەزی و من شاندی یاوەری دەگەیشتن بۆ بەشداری
بوم، لە هۆڵی پێشوازی مایەوە بە پێچەوانەی سەرۆكی دەوڵەتانی تر كە ڕاستەوخۆ دوای پێشوازی كردن 

پێشتر هەماهەنگی لەگەڵ بۆمیدیەن كرابو، مەرجی ئەوە بو بەرەو شوێنی مانەوەی خۆیان دەڕۆیشتن، 
ەڕێ بكات تا فڕۆكەی شا دەنیشێتەوە، بەم شێوەیە یەكەم كۆبونەوەی ڕوبەڕوی نێوان سەدام و شا بە چاو

ئامادەبونی بومیدیەن بەڕێوەچو، ئەمە جێگای سەرسوڕمانی زۆرێك لە ئەندامانی شاندەكە بو، لە پلانەكانی 

گەڵ ئێران، كە لە ئەنجومەنی سەركردایەتی شۆڕش و هەڵوێستەكانی لەمەڕ چارەسەركردنی كێشەكان لە
دۆخی ناكۆكییەوە چو بۆ دانوستان، چونكە تا ئەو ڕێكەوتە عێراق هەڵمەتێكی فراوانی سیاسی و میدیایی لە 
ناوخۆ و دەرەوەدا دەكردە سەر ئێران پێیان وابو هەمو هەوڵە نیشتمانی و ناوچەییەكان بێ ئەنجامن بۆ 

، 2006ي، بەڕو چاویان بە یەك كەوت، )قدورچارەسەركردنی دۆخەكە، كەچی سەدام و شا لە جەزائیر ڕو
(. ئەم دیدارە كورتە ئەوەمان بۆ 80، 2006(، دیدارەكە نیو كاتژمێر زیاتری نەخەیاند. )محمد، 206

دەردەكەوێت كە پێشتر زەمینە سازییەكی باش كراوە، لە نێوان شا و سەدام پاش ئەو هەمو ناكۆكیەی 
 ینن.نێوانیان، ئامادەبون ئامادەبون یەكتر بب

جەزائیر شای ئێران و سەدام حوسێن بەیەكەوە كۆدەبنەوە، )جریدة الاهرام، العدد ی ئازار لە 4لە 
ی ئازار هەریەك لە شای ئێران و سەدام حوسێن بە ناوبژیوانی هەواری بومیدیەن 5 (،5/3/1975، 32226

هەواری بۆمیدیەن سەرەتا سەرۆكی جەزائیر لە كۆشكی گەلان جارێكی تر بەیەكەوە كۆبونەوە، شایەنی باسە 
چاوی بە شای ئێران كەوتوە لە شوێنی مانەوەی لە كۆشكی نەتەوەكان دواتر سەدام حوسێن لە سەر 

(، ئەمە 6/3/1975، 32227بانگهێشتی سەرۆكی جەزائیر هاتۆتە لای شای ئێران، )جریدة الاهرام، العدد 
ا ئامادە بوە، زۆرترین گفتوگۆی تێدا كراوە بە درێژترین كۆبونەوە بوە، بۆمیدیەن لە كاتژمێرەكانی سەرەتاد

ی ئاداری خایاندوە، هەمو شتێك 6بەراورد بە كۆبونەوەكانی پێشتر، تا كاتژمێر چوار و نیوی بەیانی ڕۆژی 
 (.80، 2006بە پێی ئەوەی هەردولا دەیانەویست بەڕێوە چوە، )محمد، 

زۆری خایاند، بەهۆی ئەو وەرگێڕانەی فەخری قدوری دەڵێت: )گفتوگۆ و كێشمەكێشمی سەدام و شا 
كە بۆمیدیەن لە عەرەبیەوە دەیكرد بۆ فەرەنسی و بە پێچەوانەشەوە، بۆمیدیەن لەبەر چاوی ئەندامانی 
دیكەی شاندەكە هەستی بە شەرمەزاری كرد، بۆیە دەستی سەدام و شای گرت بردنی بۆ دەرەوەی هۆڵەكە، 

تەنیشت شۆفێرەكە دانیشتن، بە ئۆتۆمبێل بەرەو شوێنێكی  سەدام و شا لە كورسی پشتەوە و بۆمیدیەن لە
(. 208، 2006ي، نادیار ڕۆیشتن ئێمە نەماندەزانی، لەوێ خاڵە هەلپەسێردراوەكان یەكلایی كرانەوە(، )قدور

بە بڕوای ئێمە گفتوگۆی زۆر و توند لە نێوان شا و سەدامدا هەبوە بەڵام بۆمیدیەن ڕۆڵێكی گەورەی بینیوە 
كردنەوەی خاڵە ناكۆكەكانی نێوان هەردولا و وەلاوەنانی گرژی نێوانیان، بۆیە ئەگەر بۆمیدیەن  لە یەكلایی

 لە نێوانیان نەبوایە، ڕەنگە وابەئاسانی ڕێكنەكەوتبان یان گفتوگۆیەكان هەر سەری نەگرتبایە.
ەی دا، بۆمیدیەن لە دوای تەواو بونی كۆنگر1975ی ئازار 6لە پاش نیوەڕۆی ڕۆژی پێنج شەمەی 

لوتكەی دەوڵەتانی ئۆپێك ڕێككەوتنەكەی ڕاگەیاند و گوتی: شا و سەدام حوسێن دوێنێ ئێوارە گەیشتونەتە 
ڕێككەوتن. لە دوای چوار كۆبونەوە كە دوا كۆبونەوەیان دوێنێ ئێوارە بو، كە پێنج سەعاتی خایاندوە لە 

؛ جریدة النهار،  7/3/1975، 32228د شوێنی مانەوەی بۆمیدیەن و بە ئامادەبونی ئەو، )جریدة الاهرام، العد
 (.7/3/1975، 12412العدد 

كاتێك بۆمیدیەن هەواڵەكەی ڕاگەیاند ئامادەبوان دەستیان كرد بە چەپڵە لێدان و سەدام كورسییەكەی 
(، باوەشیان بەیەكداكرد و سوپاسی سەرۆكی 208، 2006ي، بە جێهێشت بۆ تەوقەكردن  لەگەڵ شا، )قدور

(، دوای ڕێككەوتنیش شا و سەدام ڕك وكینەیان هەر هەبوە، ئەمە 663ش، 1371علم، جەزائیریان كرد، )
ئەوەمان نیشان دەدات كە ئەگەر ناوبژیوانییەكی گەورە لە نێوانیان نەبوایە وابەئاسانی نەدەگەیشتن بە 

كیەكانیان بە ڕێككەوتن، یان بە بڕوای ئێمە ئەگەر پرسی كورد لە نێوانیان نەبوایە هەرگیز نەیاندەتوانی ناكۆ
 ئاسانی چارەسەر بكەن.

بۆ جێبەجێكردنی بەندەكانی ڕێككەوتننامەكە بڕیاردراوە كە لیژنەیەكی سێ قۆڵی لە وەزیرانی دەرەوەی 
عێراق سەعدون حەمادی، ئێران عەباس عەلی خەلعەتبەری، جەزائیر عەبدولعەزیز بۆتەفلیقە پێكبهێنرێت، 

ۆبونەوە بۆ جێبەجێكردنی بەندەكانی ڕێككەوتننامەكە لە تاران ی ئازار یەكەم ك15(، لە 83، 2006)محمد، 
( و 7/3/1975، 1297؛ جریدة الرأى، العدد 11/3/1975، 31-86ئەنجام درا، )جریدة الاتحاد، العدد 

بۆتەفلیقە وەزیری دەرەوەی جەزائیر سەرۆكایەتی كۆبونەوەكە دەكات، ئەمەش وەك داننان بە ڕۆڵی 
لەو نێوەندگیریەدا لە ئاشتەوایی نێوان عێراق و ئێران، )جریدة الاتحاد، العدد  كاریگەری سەرۆكی جەزائیر

86-31 ،11/3/1975.) 
ی ئازار بڵاوكراوەیەك لە لایەن هەردو دەوڵەتی عێراق و ئێران بڵاوكرایەوە كە بەناوی 26لە 

 ڕێككەوتننامەی جەزائیر ناسراوە، بریتی بو لە چوار خاڵی سەرەكی:

و كۆنوسی  1913وشكانی لەسەر بنچینەی پڕۆتۆكۆلی قوستەنتینیەی ساڵی  دیاریكردنی سنوری -1
 .1914لیژنەی دیاریكردنی سنوری ساڵی 

 دیاریكردنی سنورە ئاوییەكانیان لەسەر بنەمای تالوگ. -2
ئاسایش و متمانە بۆ یەكتری بە درێژایی سنورە هاوبەشەكانیان و هەردولا پابەند  گەڕاندنەوەی -3

و كاریگەر لەسەر سنورە هاوبەشەكانیان، بە مەبەستی كۆتایهێنان بە هەمو دەبن بە چاودێری توند 
 دزەكردنێكی تێكدەرانەی لەو شوێنەی لێی هاتون.

هەردولا ڕێككەوتون كە بڕیارەكانی سەرەوە لێك جیاناكرێنەوە و بۆ چارەسەرییەكی گشتییە و  -4
ئیر، هەردولا لە پەیوەندی پێشێلكردنی هەر یەكێكیان ناگونجێ لەگەڵ گیانی ڕێككەوتننامەی جەزا

بەردەوام دەبن لەگەڵ سەرۆك بومیدیەن و لەكاتی پێویست بۆ جێبەجێ كردنی بڕیارەكان، كۆششی 
برایانە ئەنجام دەدەن. لە بەیاننامەی كۆتایی هەردولادا هاتوە كە بڕیاریانداوە پەیوەندی دێرینی 

نی كە دێتە پێش بە گفتوگۆ لەسەر دراوسێیەتی و دۆستایەتی بەرقەرار بكەن و هەر هۆكارێكی نەرێ
ڕێگەی خۆیان لادەدەن، هەردولا بە فەرمی ڕای دەگەیەنن، كە ناوچەكە دەبێ دوربێت لە هەر 

ی 15دەستێوەردانێكی بیانی و وەزیرانی دەرەوەی هەردولا لەگەڵ وەزیری دەرەوەی جەزائیر لە 
، 1981، 89ي الايراني، نزاع العربوزارة الخارجیة العراقیة، اللە تاران كۆدەبنەوە ) 1975ئاداری 

( 7/3/1975، 12412؛ جریدة النهار، العدد 7/3/1975، 4084؛ جریدة الرأي العام، العدد 314-315
و سوپاس و پێزانینێكی گەرمیان بۆ هەواری بۆمیدیەن دەربڕی كە كاری كردوە بۆ دروست كردنی 

بەشدارییان كرد لە دروستكردنی  لە نێوان سەركردەكانی هەردو وڵاتدا وپەیوەندی ڕاستەوخۆ 
سەردەمێكی نوێ و بەرژەوەندی باڵا لە نێوان هەردو وڵاتدا، هەروەها ئاماژە بەوە كراوە كە شای 
ئێران سەدام بە دەست پێشخەری و بە ئامادەبونی سەرۆك بۆمیدیەن چەند جارێك كۆبونەتەوە، 

ڕێوەچون بۆ گەیشتن بە چارەسەری كۆبونەوەكان بە ڕاشكاوانە و بە ئیرادەیەكی پاكی هەردولا بە
؛ شیسمەن، 7/3/1975، 4084كۆتایی بۆ هەمو كێشەكانی نێوانیان، )جریدة الرأي العام، العدد 

(. هەروەها لە لایەن خۆیەوە شا ڕایگەیاند كە ئێمە دو وڵاتی دراوسێ 356-355، 2012ئیبراهیم، 
ساڵانێكە ڕوبەڕومان بۆتەوە چارسەر و موسڵمانین، پێویستە لەسەرمان ناكۆكییەكانی نێوانمان كە 

بكەین، خۆشحاڵی خۆی بەم بۆنەیەوە دیداری بۆمیدیەن دەربڕی و ڕایگەیاند كە خاڵی دەستپێكی 
، 4085قۆناغێكی نوێ دەبێت لە پەیوەندییەكانی نێوان ئێران و جەزائیر، )جریدة الرأي العام، العدد 

8/3/1975.) 
ڵەتە عەرەبییەكانی لێكەوتەوە، هەواری بۆمیدیەن لە سەروی ڕێككەوتننامەی جەزائیر كاردانەوەی دەو

هەمویانەوە بە ڕوداوێكی مێژوی و گرنگی وەسف كرد، نەك تەنها لە پەیوەندی نێوان عێراق و ئێران بەڵكو 
لە تەواوی ناوچەكە و باوەڕی وابو كاریگەری ئەو ڕێككەوتنە سنوری نێوان عێراق و ئێران، بەرەو سنوری 

(، مەحمود ڕیاز ئەمینداری گشتی كۆمكاری عەرەبی 119، 2006ەرەبی دەبڕێت، )محمد، وڵاتانی تری ع
پێشوازی لەم ڕێككەوتنە كرد و ڕایگەیاند: )گومانی تێدانییە هەمومان پێشوازی لە كۆتایی هاتنی ناكۆكییەكانی 

یاتنانەوە و نێوان عێراق و ئێران دەكەین، بۆ ئێمە گرنگە كە نەتەوەی عەرەب خۆی تەرخان بكات بۆ بن
هەنگاونان بەرەو چارەسەركردنی كێشەی سەرەكی و بەرەنگاربونەوەی دوژمن(، )جریدة الرأي العام، العدد 

(، لەلایەكی ترەوە تونس بۆچونی خۆی خستەڕو خۆشحاڵ بوە بەم هەنگاوە و ڕایگەیاند: 8/3/1975، 4085
دەوڵەتی دەكات، لە چوارچێوەی كە خزمەت بە بەرژەوەندی گەلانی ناوچەكە و ئاشتی و ئاسایشی نێو

 (.10/3/1975، 1300ڕێزگرتن لە سەروەری یەكتری، )جریدة الرأى، العدد 

ڕاتی عەرەبی یەكگرتو پێشوازی لەو ئاشتەواییە ( سەرۆكی دەوڵەتی ئیما2004-1918شێخ زاید سوڵتان)
، 85)جریدة الصباح، العدد، ،كرد، كە لە لوتكەی وڵاتانی ئۆپێك لە جەزائیر لە نێوان عێراق و ئێران ڕویداوە

(، هەروەها شا حەسەنی دوەم پاشای مەغریب، بەم 8/3/1975، 2734؛ جریدة الدستور، العدد 8/3/1975
بۆنەیەوە پەیامێكی ئاڕاستەی هەریەك لە شای ئێران و ئەحمەد حەسەن بەكر كرد، )جریدة الدستور، العدد 

ری دەوڵەتی قەتەر پێشوازی لە ڕێككەوتننامەكە ( ئەمی2016-1932(، شێخ خەلیفە حمد)8/3/1975، 2734
، 2006)محمد، كردوە، جەختی لە پێویستی یەكخستنی ئامانج و بەرژەوەندییە هاوبەشەكان كردوەتەوە، 

( وەزیری دەوڵەت لە حكومەتی كوێت لە وەڵامی پرسیارێكی 1996-1920، عەبدولعەزیز حوسێن)(119
بە ڕێككەوتننامەی جەزائیر ڕایگەیاند، كە ئەوان پێشوازی لە هەر ڕۆژنامەی )الرأی العام(ی كوێتی سەبارەت 

ڕێككەوتننامەیەك دەكەن كە ببێتە هۆی سەقامگیری زیاتری ناوچەكە، هیوادارین ڕێككەوتننامەكان 
)جریدة الرأي العام، العدد ، ڕەنگدانەوەی هاوكاری زیاتربن لە ناوچەكە بە تایبەت لە نێوان دەوڵەتانی عەرەبی

پێشبینی كرد، كە ڵتانی عومان ( سو2020-1940(، هەروەها سوڵتان قابوس )8/3/1975، 4085
. خۆشحاڵی دەوڵەتانی (119، 2006)محمد، ڕێككەوتنەكە كاریگەری بەرچاوی لەسەر وڵاتانی كەنداو هەبێت، 

 1971ی كەنداو لەوە سەرچاوەی گرتبو، ترسیان لەو بۆشاییە هەبو، كە لە دوای كشانەوەی بەریتانیا لە ساڵ
لە ناوچەكە دروست ببو، وەك چۆن لە دوای كشانەوەی بەریتانیا ئێران هەرسێ دورگەی ئیماراتی عەرەبی 
)ئەبو موسا، تونبی گەورە و تونبی بچوكی( داگیركرد، هەروەها ئەو دەوڵەتانە ڕوبەری زەوییان بچوك بو، 

دەوڵەتە گەورەكانی كەنداو هەبو.  لە ڕوی مرۆیی و سەربازیشەوە لاوازبون و ترسیان لە هێرشی یەكێك لە
(، بۆیە ئاسایی بو، كە دەوڵەتانی كەنداو پشتگیری ئەو ڕێككەوتننامەیە بكەن، چەنكە 159-157، 1993)متی، 

لە ئەگەری هەڵگیرسانی ئەو شەڕ لە نێوان عێراق و ئێران، ترسیان لە بەركەوتنی پریشكی ئەو شەڕە بۆ 
 ە ناوچەكەدا لای ئەوان باشترین بژاردە بو.وڵاتەكانیان هەبو، بۆیە بونی ئاشتی ل

هەر بەم بۆنەیەوە دەستەی گشتی كۆنگرەی ئیسلامی بەیت ئەلمەقدیس، بەیاننامەیەكی دەركرد: وێڕای 
ئەوەی ڕێككەوتننامەكەی بە هەنگاوێكی سەركەوتو دانا، لە هەمان كات بە لادانی كۆسپێكی گرنگیان لە 

ن و عەرەب لە دژی داگیركاری زایۆنی دانا، هەروەها كامل شەریف بەرامبەر هاوكاری هەمە لایەنەی ئێرا
بەرپرسی نوسینگەی كارگێڕی كۆنگرەكە بە نوێنەرایەتی دەستەی كۆنگرە، بروسكەی پیرۆزبایی ئاڕاستەی 
هەریەك لە شای ئێران و ئەحمەد حەسەن بەكر كرد و پیرۆزبایی و پێخۆشحاڵی خۆیانی پێ ڕاگەیاندن، 

سەرەتاییەكی نوێ بێت بۆ هاودەنگی ئیسلامی و لە ناوبردنی پیلانگێڕی زایۆنی، )جریدة هیوای خواستوە كە 
(، هەروەها كۆماری یەمەنی 9/3/1975، 2735؛ جریدة الدستور، العدد 9/3/1975، 486الصباح، العدد 

بە  عەرەبی لە باكور پێشوازی لە ڕێككەوتننامەكە كردوە، بەمەبستی چارەسەركردنی كێشەكانی نێوانیان



Journal of University of Raparin Vol(11).No(3)  زانکۆی ڕاپەڕینگۆڤاری  
 

177 

 

( وەزیری دەرەوەی كۆماری یەمەنی عەرەبی ڕایگەیاند: یەمەن 2014-1926ئاشتی، عەبدوللا ئەلئەسنەج )
پیرۆزبایی لە ڕێككەوتننامەی عێراق و ئێران دەكات و بە پاڵپشتی دادەنێت بۆ هاودەنگی ئیسلامی، ئەمە لە 

، 2736وتودا، )جریدة الدستور، العدد كاتێكدایە كە موسڵمانان پێویستیان بە هاودەنگییە لە جیهانێكی پێشكە
 (.10/3/1975، 487؛ جریدة الصباح، العدد 10/3/1975

لیبیا سەرسوڕمانی خۆی لە ڕێككەوتننامەكە دەربڕیوە، لە تەڕابلوس ڕۆژنامەی )الفجر الجدید( لە وتارێكیدا 
سەروی هەمویانەوە  ڕایگەیاند كە نیشانەی پرسیار و سەرسوڕمانی زۆر لە سەر ڕێككەوتننامەكە هەیە، لە

كاتی ڕێككەوتننامەكەیە، ئەمە لە كاتێكدایە كە ململانێ لە سەر بونی عەرەب و لەشكر كێشی ئێران بۆ 
كەنداوی عەرەبی چڕتر دەبێتەوە، ڕۆژنامەكە ئاماژەی بەوەش كردوە، كە مەرجەكانی ڕێككەوتننامەكە ئەوەیە 

اق و ئێران، لە بەرامبەریشدا ئێران لە خاكی عێراقی خاوەندارێتی شەتل عەرەب دەبێتە هاوبەشی لە نێوان عێر
كە داگیری كردوە دەكشێتەوە و لەگەڵ بڕینی هاوكارییە سەربازی و مادییەكان بۆ كورد، هەروەها لە 
كۆتاییدا دەڵێت ئێمە دەست لە كاروباری عێراق وەرنادەین، بەڵام ئومێد دەكەین بەرهەمی ئەم ڕێككەوتنە لە 

ی عێراقی بە خاكی عەرەبی عێراقی نەبێت، عێراق نەتەوەی عەرەب لە سروشتی ئاڵوگۆڕی خاكی عەرەب
هەڕەشەی ئێران لە مەترسی لە سەر خاكەكەی و خاكی تری عەرەبی ئاگادار دەكاتەوە. )جریدة الرأي العام، 

 (. 11/3/1975، 4088العدد 
سی لە فراوانخوازی ئێران بەوهۆیەوە پەیوەندییەكانی نێوان لیبیا و عێراق پاشەكشەی كرد و لیبیا تر

(. لەبەرئەوەی لەدوای كشانەوەی بەریتانیا ئێران ڕۆڵی 55، 2022هەبو لە كەنداوی عەرەب، )البخاتي، 
پۆلیسی دەگێڕا وەك شوێنگرەوەی بەریتانیا لە ناوچەكە، هەروەها دوای داگیركردنی سێ دورگەكەی 

تی دژی داگیركارییەكە دەربڕی و ناردنی هێز بۆ ، لیبیا بە توندی ناڕەزایە1971ئیماراتی عەرەبی لە ساڵی 
پەیوەندی بەهێزی ئێران لەگەڵ ئیسرائیل. )بۆ  ،بۆ دامركاندنەوەی شۆڕشی زەفار 1973عومان لە ساڵی 

( دەكرێت بڵێین هەمو ئەمانە و هۆكاری تریش بونە 301-291، 1998زانیاری زیاتر بڕوانە، العیدروس، 
هۆی ئەوەی لیبیا دژایەتی ڕێككەوتنامەكە بكات و ترسی لە هەژمون و فراوانخوازی ئێران لە كەنداوی 

وتنەی بە دەستبەرداربون لە خاكی عەرەبی دەزانی لە لایەن دەسەڵاتدارنی عەرەبی زیاتربێت، بۆیە ئەم ڕێككە
 بەعس.

ئەنوەر ساداتیش بەم بۆنەیەوە بروسكەی پیرۆزبایی بۆ ئەحمەد حەسەن بەكر ناردوە، )جریدة الرأي 
( وەزیری دەرەوەی 2020-1929ی ئاداریش شێخ سەباح ئەحمەد)12لە  (،13/3/1975، 4090العام، العدد 

ۆشحاڵی خۆی بەرامبەر ڕێككەوتنەكە ڕاگەیاند و گوتی: كوێت دڵخۆشە بە هەمو شتێك كە ئاسایش كوێت خ
، 4090و ئارامی لە نێوان دراوسێكانی و خەڵكی ناوچەكە جێگیر بكات، )جریدة الرأي العام، العدد 

اتێك (، شایەنی باسە شێخ جابر جێگری سەرۆك وەزیرانی كوێت نیگەرانی خۆی نەشاردەوە ك13/3/1975
لە وەڵامی پرسیارێكی ڕۆژنامەوانیدا گوتی، جێگای سەرسوڕمانە سەدام نیوەی ئاوی شەتل عەرەب ئەدات 

(، 120، 2006بە ئێران كەچی نیوەكەی تری دەڕژێتە دەریا و ناهێڵێت ئێمە سودی لێببینین، )محمد، 
ابون عێراق كێشە خۆشحاڵی كوێتییەكان جگە لە مەسەلەی عروبایەتی لەوە سەرچاوەی گرتبو، بە هیو

سنورییەكانی لەگەڵ كوێتیش چارەسەر بكات، لەبەرئەوە ئەوان لە لایەك خۆشحاڵیان دەردەبڕی و لەلایەكی 
تر بەرپرسان و ڕۆژنامەكانی كوێت، ڕەخنەیان لە عێراق دەگرت كە كێشە سنورییەكانیان لەگەڵ ئێران 

ئامادەنین كێشەی سنور لەگەڵ كوێت چارەسەردەكەن و ئامادەن سازش لە سەر خاكەكەیان بكەن بەڵام 
 یەكلایی بكەنەوە.

سەرۆكی سوریا حافز ئەسەد بە پیلانێكی نهێنی ئیمپریالیزمی وەسف كرد، پێی وابو ئەم ڕێككەوتننامەیە  
بریتییە لە بەدەستەوەدانی خاكی عەرەب)عەرەبستان(، بەدەستێكی بیانی و خیانەت لە شۆڕش، سوریا بە 

هەروەها ڕۆژنامەی بەعسی سوریا بە  شێوە هێرشی كردە سەر عێراق،خراپترین و ناشرینترین 
لە ڕوی كردارییەوە  (،403، 2011؛ نەكدیمۆن، 187-186، 2019داگیركارییەكی ناڕەوای چواند. )سالم، 

ڕێككەوتننامەكە هەڕەشەیەكی بۆ سەر سوریا دروست دەكرد، چونكە ئاسانكاری بۆ بەهێزكردنی لایەنی 
(، لە لایەكی تر سوریا دەیزانی ئامانجە سەرەكیەكەی ئەم 202، 2014رد، )بینغیو، سەربازی عێراق دەك

ڕێككەوتننامەیە ئەوەیە عێراق دەست بەتاڵ بكرێ بۆ ڕوبەڕو بونەوەی سوریا و دروستكردنی گێچەڵ و 
سەرئێشە بۆی، چونكە سوریا و عێراق كەمەڵێك كێشە لە نێوانیان هەبو، لە سەرویانەوە كێشە ساسیی و 

( و 276-275، 2002( ئایدۆلۆژییەكان )بڕوانە، تریپ، 38-35، 2002بۆ زانیاری زیاتر بڕوانە، شۆڕش، )
(، بەمەش ناكۆكییەكانی نێوان 579، 2011ني، دواتر هەوڵی ڕوخانی حكومەتی بەعسی سوریا بدات، )بارزا

مەكە سوریا كەوتە ( و دوابەدوای ڕێككەوتننا403، 2011نەكدیمۆن، عێراق و سوریا دەستی پێكردەوە )
كەمكردنەوەی ئاوی ڕوباری فورات و بەمەش كێشەی ئاویش لە نێوانیاندا سەریهەڵدایەوە، )جریدة النهار، 

 (.22/3/1975، 12485العدد 
دوای واژوكردنی ڕێككەوتننامەكە تاڵەبانی كە ئەوكات لە سوریا دادەنیشت، نامەیەك لە ڕێگای عومەر 

ڵێت بەڵێنم لە سوریا و لیبیا وەرگرتوە ئامادەن بە چەك و بە پارە تەنانەت دەبابە بۆ بارزانی دەنێرێت، دە
زیاتر لەو یارمەتییەی ئێران، كە دەیدا بە شۆڕش ئامادەن هاوكاریمان بكەن، تاڵەبانی دەڵێت: وەڵامیان نەبو 

شتێك تەواو بۆیە نامەیەكی ترم بە هێرۆ ئیبراهیم ئەحمەد نارد بەڵام كاتێك نامەكە گەیشتە دەستیان هەمو 
 (.412-411، 2019ببو. )ڕەشید، 

ی ئازار باڵیۆزەكانی عێراق و ئێران لە جەزائیر لە وەزارەتی دەرەوەی جەزائیر، بە سەرپەرشتی 11لە 
عەبدولمەلیك حەلایە سكرتێری گشتی وەزارەتی دەرەوەی جەزائیر كۆبونەوە، بەمەبەستی جێبەجێكردنی 

ی ئاداری كە بڕیار وابو لە تاران بكرێت، )جریدة 15كۆبونەوەی  ڕێككەوتننامەی جەزائیر و تاوتوێكردنی
ی ئادار بۆتەفلیقە وەزیری دەرەوەی جەزائیر بەمەبەستی 14(. لە 13/3/1975، 490الصباح، العدد 

ی ئادار بەرەو تاران بەڕێدەكەوێت سەرەتا دەچێت بۆ سوریا دوای ئەوە دەچێت بۆ ئێران، 15كۆبونەوەی 
(، ئێمە سەردانی بۆتەفلیقە بۆ سوریا بە مەبەستی ڕازیكردنی 15/3/1975، 491دد )جریدة الصباح، الع

سوریا بەدور نازانین، چونكە سوریا تاكە وڵاتی عەرەبی بو كە بەتوندی ناڕەزایەتی دژی ڕێككەوتننامەكە 
 پیشاندا.

-1906ەڵ)ی ئادار، دەچێتە سعودیە و نامەیەكی سادات دەگەیەنێت بە شا فەیس15ئەشرەف مەڕوان لە 
(. دوای سعودیە مەڕوان نامەی 17/3/1975، 4094( شای سعودیە، )جریدة الرأي العام، العدد 1975

، 32237سادات دەگەیەنێت بە هەریەك لە ئەحمەد حەسەن بەكر و شای ئێران، )جریدة الاهرام، العدد 
نازانین ئەو گەشتەی (، هەرچەندە ناوەرۆكی نامەكان ئاشكرا نەكراوە، بەڵام ئێمە بەدوری 16/3/1975

مەڕوان پەیوەندی بە كورد و ڕێككەوتننامەی جەزائیرەوە نەبێت، چونكە ئەم گەشتە لە سەروبەندی 
 ی ئاداری تاران بو، پێشتریش سادات ڕۆڵی دیاری لە نێوەندگیری عێراق وئێران هەبو.15كۆبونەوەی 

ن و جەزائیر )سەعدون حەمادی دا وەزیرەكانی كاروباری دەرەوەی عێراق و ئێرا1975ی ئاداری 15لە 
و عەباس عەلی خەلعەتبەری و عەبدولعەزیز بۆتەفلیقە(، لە تاران كۆبونەوە بۆ جێبەجێكردنی بەندەكانی 

ی ئادار دوای كۆبونەوەكانیان 17(، لە 16/3/1975، 1306)جریدة الرأي، العدد ، ڕێككەوتننامەی جەزائیر
و )عێراق ێ لیژنەی تێكەڵاران(یان واژوكرد كە بڕیاردرا سبە تەواوی گەیشتنە ڕێككەوتن و )پڕۆتۆكۆڵی تا

جەزائیر( پێكبهێنرێت، بۆ سەرپەرشتی كردن و دیاری كردنی سنوری وشكانی و ئاوی نێوان  -ئێران  –
بە درێژایی هێڵی تالوگ و دانانی بنكەی (، 84-83، 2006، عێراق و ئێران، )بۆ زانیاری زیاتر بڕوانە، محمد

ر بە درێژایی سنوری نێوان هەردو وڵات، هەرسێ وەزیر لە كۆنگرەیەكی ڕۆژنامەوانی چاودێریكردنی سنو
بەیاننامەیەكییان دەركرد و عەبدولعەزیز بۆتەفلیقە خۆشحاڵی خۆی دەربڕی و ڕایگەیاند لە گفتوگۆكانی 

كانی نێوان هەردولادا لێك نزیك بونەوەی زۆر هەبوە، لە هەمان كات داوای لە لیژنەكان كرد كە بەكارە
خۆیان هەڵبستن بۆ ئامادەكردنی ڕاپۆرت بۆ كۆبونەوەی داهاتو، هەروەها وەزیری دەرەوەی ئێران ڕایگەیاند 
كە وەزیری دەرەوەی جەزائیر تا دو مانگی داهاتو لەگەڵ لیژنەكان لەسەر خەت دەبێت بەمەبەستی لادانی 

؛ جریدة 18/3/1975، 2744العدد  هەر كێشەیەك گەر بێتە بەردەم كارەكانی لیژنەكان، )جریدة الدستور،
 (.18/3/1975، 1308الرأی، العدد 

بەپێی هەواڵێكی ڕۆژنامەی ئەهرام گفتوگۆكان وائاسان نەبون بەڵكو تا درەنگانی شەو بەردەوام بوە، 
مشتومڕی زۆر هەبوە لە نێوانیان، بەڵام بۆتەفلیقە ڕۆڵێكی یەكلاكەرەوەی دیوە، لە گەیاندنی هەردولا بەیەكتر 

جەخت دەكاتەوە  بۆ ڕۆژنامەی ئەهرام ەهێشتنی ناكۆكییەكانی نێوانیان، تەنانەت سەرچاوەیەكی ئێرانیو ن
، 22239كە جەزائیرییەكان ڕۆڵێكی دیارییان لە بەرەو پێشبردنی گفتوگۆگان بینیوە، )جریدة الاهرام، العدد 

یریان نەدیوە، بەڵكو ئەركەكەیان (، بەرپرسێكی عێراقی دەڵێت جەزائیرییەكان تەنها ڕۆڵی نێوەندگ18/3/1975
، 12423)جریدة النهار، العدد ، لەوە زیاتر بوە، هەڵساون بە پێدانی ڕاوێژی یاسایی و سەربازی و سیاسی

ئەفسەری خۆی داوە بە هەرسێ لیژنەكە بۆ چاودێری كردن و  50جەزائیر  ،(18/3/1975
 .(425، 2003، كۆچێرا؛ 413، 1998جەلال، سەرپەرشتیكردنی دیاریكردنی سنور)

( وەزیری دەوڵەتی عومان بۆ كاروباری 1995-1935ی ئادار قەیس عەبدولمنعم ئەلزواوی)19لە 
دەرەوە، ڕەتی كردەوە كە ئێران هێزەكانی خۆی لە عومان بكشێنێتەوە وەك بەشێك لە ڕێككەوتنی لەگەڵ 

ەتی عومانیان عێراق، هەروەها ئەلزواوی ڕایگەیاند پێویستە بۆ هەموان ڕون بێت، كە هێزەكانی ئێران یارم
داوە لە سەركەوتن بەسەر شۆڕشی چەپەكان، كە یەمەن پاڵپشتی دەكردن، ئەو هێزانە لەسەر داوای 
حكومەتی عومان لێرەن، هەر داواكارییەك بۆ كشانەوەی ئەو هێزانە، بەهۆی كاریگەری هیچ وڵاتێكی دیكەی 

ە پێویستن لێرە دەمێننەوە، سەرەڕای عەرەبییەوە نابێت، تا حوكومەتی عومان هەست بكات كە بونی ئەو هێزان
(. بە بڕوای ئێمە كشانەوەی 20/3/1975، 12425بونی هێزی ئەردەن و هێزی تر، )جریدة النهار، العدد 

هێزەكانی ئێران لە عومان دەكرێت خاڵێكی نهێنی ناو ڕێككەوتننامەی جەزائیر بو بێت، جا چ داواكاری عێراق 
كە عێراق یەكێك بو لەو دەوڵەتانەی هاوكاری شۆڕشی زەفاری دەكرد چونیان دەوڵەتانی تری عەرەبی بێت، 

 .لە دژی عومان

ی ئادار شا حوسێنی ئەردەن نامەیەك لە ڕێگای باڵیۆزی ئێران لە عەمان بۆ شای ئێران دەنێرێت، 21لە 
)علم، لیستێك ناوی چەند ناسیۆنالیستێكی كوردی تێدابو، گوایە بەنیازی پیلانێكن دژ بە ژیانی شای ئێران

حوسێنی ئەردەن دوای . ئەوە ئەوەمان نیشان دەدات كە شا (404، 2011نەكدیمۆن، ؛ 667ش، 1371
 ڕێككەوتننامەی جەزائیریش، هێشتا بەشێك بوە لەو سیاسەت و پیلانگیریەی دژی كورد لە ئارادابوە.

دا كۆبونەوە، ى نیسان وەزیرانی دەرەوەی هەرسێ دەوڵەت، عێراق و ئێران و جەزائیر لە بەغ20-19لە 
بۆ بە دواداچونی كاری سێ لیژنەكە و دانانی میكانزمێكی هونەری بۆ دەستنیشانكردنی هێڵی سنوری 

(، كۆبونەوەی چوارەمی 222، 2008، ؛ عەبدولقادر84، 2006وشكانی و ئاوی نێوان عێراق و ئێران، )محمد، 
بەڕێوەچوە، یەكەم نەخشە و  لە جەزائیر 1975ئایاری  20-18رەوەی هەرسێ دەوڵەت لە وەزیرانی دە

وێنەی سنوری نێوان هەردولا دیاریكراوە، لیژنەیەكی هونەری نوێیان پێكهێناوە بۆ ئامادەكردنی 

بەڵگەنامەكانی كۆتایی لە شێوەی پەیماننامە و پرۆتۆكۆڵەكان كە دەبێتە كۆتا كاری لێژنەی سێ قۆڵی، )جریدة 
(، 84، 2006؛ محمد، 20/5/1975، 476)قطر(، العدد ؛ جریدة العرب21/5/1975، 32303الاهرام، العدد 

بۆتەفلیقە ڕایگەیاند دارشتنی پەیمانەكە سێ هەفتەی دەوێت و دواتریش لە بەغدا واژوی لەسەر دەكرێت، 
 (.21/5/1975، 12484؛ جریدة النهار، العدد 21/5/1975، 1371)جریدة الرأي، العدد 

و شێخ محەمەد موبارەك ئال خەلیفە وەزیری دەرەوەی شێخ حەمەد عیسا ئال خەلیفە جێنشینی بەحرێن 
ی حوزەیران بە سەردانێك گەیشتنە بەغدا، وەزیری دەرەوەی بەحرێن سەبارەت بە 21بەحرێن لە 

ڕێككەوتننامەی نێوان عێراق و ئێران لەبەردەم ڕاگەیاندنەكان، ڕایگەیاند پێشوازی لەو هەنگاوە دەكەن و 
بە پەیوەندییەكانی نێوان هەردو دەوڵەتی سەرەكی كەنداو و ناوچەكە و ڕێككەوتننامەكە سەردەمێكی نوێی 

جۆرێك لە ئاسودەیی دەرونی بەخشی، بوە هۆی لابردنی كابوسی سەر ناوچەكە و سەركردایەتی هەردو 
وڵات ئازایانە ناكۆكییەكانیان وەلانا و ئەمەش تەنها لەبەرژەوەندی ئەوان نەبو، بەڵكو لە بەرژەوەندی گشتی 

 (.22/5/1975، 12485ناوچەكە بو، )جریدة النهار، العدد هەمو 
دا ڕێككەوتنی كۆتایی سنوری و دراوسێیەتی نێوان عێراق و ئێران واژوكرا، 1975ی حوزەیرانی 13لە 

عەبدولعەزیز بۆتەفلیقە لە هەمو كۆبونەوەكانی وەزیرانی دەرەوەی عێراق و ئێران وەك نێوەندگیر 
(، بۆتەفلیقە لە كاتی واژو كردنی ڕێككەوتننامەكەدا، 14/6/1975، 2831العدد بەشداربوە، )جریدة الدستور، 

ی ئادار مێژوی سیاسی نێوان عێراق و ئێران دەگۆڕێت و لاپەڕەیەكی نوێ دەست پێدەكات 6ڕایگەیاند كە 
 و جەزائیریش ئەو شەڕەفەی بەركەوت، كە بەشداری بكات بۆ دۆزینەوەی ڕێگە چارەی كێشەكان، لە كۆتاییدا
سڵاوی لە هەمو ئەو دڵسۆزانە كرد لەلایەنی عێراقی و جەزائیری بۆ گەیشتن بە ڕێككەوتنەكە، )جریدة 

 3ماددە و یەك پاشكۆ و  8(. ئەم ڕێككەوتننامەیە یەك پێشەكی و 15/6/1975، 5243الانوار، العدد 
و  1975انی ی حوزەیر13پرۆتۆكۆلی لە خۆگرتبو، )بۆ زانیاری زیاتر لەسەر دەقی ڕێككەوتننامەی 

 (.333-317، 1981، 89ي الايراني، پرۆتۆكۆڵەكانی بڕوانە، وزارة الخارجیة العراقیة، النزاع العرب
ی حوزەیران شای ئێران بروسكەیەكی پیرۆزبایی ئاڕاستەی هەریەك لە ئەحمەد 16بەم بۆنەیەوە لە 

هەوڵەكانی كرد و هەروەها حەسەن بەكر و هەواری بۆمیدیەن كرد، لە بروسكەكەیدا بۆ بۆمیدیەن سوپاسی 
سوپاسی هەوڵەكانی بۆتەفلیقەی وەزیری دەرەوەی جەزائیری كرد كە لە قۆناغەكانی دانوستاندنەكان لە 

 (. 16/6/1975، 2833نێوان عێراق و ئێران دای، )جریدة الدستور، العدد 
دیاریكراوی تایبەت هەوڵ و تەقەلای هەریەك لەم وڵاتانە بۆ ئاشتكردنەوەی عێراق و ئێران، مەبەستێكی 

بە خۆیان هەبوە، كە هەریەك لە دیدی خۆیەوە پێی وابوە بەرژەوەندییەكانی بەو جۆرە سەردەگرێت، كە 
لە ڕاستیدا هەڵوێستی  .(407، 1998، )جەلال، عێراق و ئێران یەك بخەنەوە و شۆڕشی كوردیش لەباربەرن

ی دەگرت كە نائارامی بارودۆخی ناوخۆی میسر بێ مەبەست نەبو، مەبەستی سادات ڕون بو، لەوە سەرچاوە
عێراق لە ڕوی ستراتیژییەوە لە بەرژەوەندیدا نەبو، چونكە نەیدەویست سوپای عێراق بە شەڕی ناوخۆوە 
خەریك بێت و بەرەیەكی تری شەڕ لە خۆیان بكەنەوە، لە كاتێكدا پرسێكی گەورەتر سەرجەم وڵاتانی 

دژ بە ئیسرائیل بو ئەمە لەلایەك، لەلایەكی ترەوە میسر  عەرەبی بە خۆیەوە خەریك كردبو، ئەویش شەڕی
، 2003كۆچێرا، ؛ 314، 2007لەم ناوبژیوانی كردنەدا یارمەتییەكی لە نەوتی ئێران مسۆگەر كرد، )مستەفا، 

417.) 
 كيسنجەر لە هەوڵی ئاشتی نێوان میسر و ئیسرئیل دابو، بۆیە دەیویست بە هەرنرخێك بێت ئەمە

ە لایەن سوریاوە دژایەتی دەكرا و عێراقیش یەكێك بو لەو دەوڵەتانەی بە هەمان مەبەست سەربگرێت، بەڵام ل
هێرشی دەكردە سەر میسر، بۆیە كیسنجەر پێیوابو، ئەگەر سادات یارمەتی عێراق بدات لە ڕزگاربون لە 

م )دڕك(ی كورد، ئەوا بەغدا واز لە هێرشكردنە سەر سیاسەتی ئاشتی سادات دێنێت، ساداتیش بۆ ئە
(. دەكرێت ئەمە هۆكارێك بێت و 95، 1993ي، مەبەستە كەوتە هەوڵی نێوبژیوانی عێراق و ئێران. )عون
 ساداتی هاندابێت، بۆ ئاشت كردنەوەی عێراق لەگەڵ ئێران.

بۆیە ئەنوەر سادات پێی وابو بەو هەوڵە دەتوانێت شك و گومان لەسەر خۆی لابدات، لە پەیوەندیەكانی 
مەریكادا، كە لە لایەن هەندێ لە دەوڵەتە عەرەبییەكان و ناسیۆنالیستەكانی عەرەب و لەگەڵ ئیسرائیل و ئە

ڕێكخراوە ئیسلامییەكانی وڵاتانی عەرەبی بەگشتی بە چاوی تاوان و لەباربەری شۆڕشی فەلەستینیەكانەوە 
 (.407، 1998سەیری ساداتیان دەكرد. )جەلال، 

گاندنی دەرەنجامەكانی ڕێككەوتننامەی جەزائیردا، دەزگای هەواڵگری ئەمەریكی لە ڕاپۆرتی هەڵسەن
دەڵێت: ئامانجی میسر لەو ڕێككەوتننامەیە ئەوەبو، هەوڵی زیاتر بدات بۆ باشترکردنی پەیوەندییەکانی لەگەڵ 
تاران و بەغدا، چونكە سادات زۆر پشتی بە هاوکارییە ئابورییەکانی هەردو وڵات و بەتایبەتیش ئێران 

(، هەروەها حکومەتی عێراق ئاسانکاری کرد، بۆ نیشتەجێکردنی ملیۆنێک 579، 2011ي، بەستبو.  )بارزان
ي، هاوڵاتی میسری لە عێراق بۆ کارکردن، ئەمەش بارگرانییەکانی ئابوری میسری کەم دەکردەوە، )بارزان

ئیر، ی ئادار واتە  دوای دو ڕۆژ لە واژوكردنی ڕێككەوتننامەی جەزا8(، ڕۆژنامەی ئەهرام، لە 491، 2011
ڕێككەوتنێكی نێوان حكومەتی عێراق و میسری بڵاوكردەوە، لە سەر كۆچكردنی جوتیارانی میسر بۆ عێراق، 

خێزانی لە خۆدەگڕێت، بەو پێیە هەر جوتیارێك بچێت بۆ عێراق  500بەپێی ڕێككەوتننامەكە وەجبەی یەكەم 
خۆڕایی و دابینكردنی ئامێر و دۆنم زەوی كشتوكاڵی پێدەدرێت، لەگەڵ پێدانی خانو و مەڕوماڵات بە 20

(، شایەنی باسە تەنها لە مانگی 9/3/1975، 32230پێداویستی بەرهەمهێنانی كشتوكاڵ. )جریدة الاهرام، عدد
دا، زیاتر لە پێنج ڕێككەوتننامەی جۆراوجۆر لە نێوان میسر و عێراق واژوكراون 1975شوبات و ئاداری 

(. لێرەدا بۆمان دەردەكەوێت، 321-319، 2011ق وقائع وأحداث، العرا كە زۆربەیان لە بواری ئابوری بون. )
كە هۆكاری ئابوری نزیكترین و بەهێزترین هۆكارە لە پاڵ هۆكارەكانی تر، كە پاڵی بە ساداتەوە نابێت بۆ 

 ئەو نێوەندگیرییە، بۆ ڕزگاربون و سوك كردنی بارگرانی ئابوری وڵاتەكەی.

رەب بكرێت لە نێوان عێراق و ئێراندا، ئەوا پێویستە ئاماژە بە ئەگەر باس لە كاریگەری نێوەندگیری عە
ڕۆڵی بەرچاوی جەزائیر بكرێت لەم نێوەندگیریەدا، هەر لەوەدانا كە توانیویەتی سەدام و شا بەیەكەوە 
كۆبكاتەوە و ڕوبەڕو بە یەكتریان بگەیەنێت، بەڵكو لەسەر تەواوكردنی ئەو پڕۆژەیەی نێوان نوێنەرانی عێراق 

ان، كە لە كۆنگرەی ئەستەنبۆل باسی لێوەكرابو، جەزائیر سێیەم لایەن بو، كە ڕۆڵی شایەتحاڵ و و ئێر
چاودێریكردن وجێبەجێكردنی ئەم ڕێككەوتننامەیەی لە ئەستۆ گرت و هەر لەسەر خاكی ئەو وڵاتەش 

مۆژگاری (، ئا1980-1892گوایە سەرۆكی یوگسلاڤیا جۆزیف بروس تیتۆ)(، 79، 2006ڕاگەیەندرا. )محمد، 
سەدامی كردوە، كە بۆمیدیەن ڕازی بكەن بۆ نێوەندگیری و لە ڕێگای ئەو بگەن بە ئەمەریكا و لەگەڵ شادا 
ئاشت ببنەوە، چونكە بۆمیدیەن لە ڕۆژهەڵات و ڕۆژئاوادا خاوەن پایەیەكی دیاریكراو و سیاسەتوانێكی لێزان 

ام حوسێنی لە پاڵپشتی بۆمیدیەنی سەرۆکی ، باڵیۆزی جەزائیر لە بەیروت، سەد(333، 2009)دزەیی، بوە. 
جگەلەوە بۆمیدیەن شای ئێرانی ئاگادار كردبوەوە، كە ، (491، 2011ي، )بارزانجەزائیر ئاگادار کردوەتەوە، 

سەدام پێی گوتوە بۆ گەیشتن بە ڕێككەوتن لەگەڵ ئێران، دەرفەتێكی تەواو لە لوتكەی كۆنگرەی جەزائیر 
 (.79، 2006؛ محمد، 660ش، 1371وەردەگرێت، )علم، 

هەواری بۆمیدیەن لە جەزائیر لە دیدگایەكی دورەوە سەیری یەكبونەوەی عێراق و ئێرانی دەكرد، پێی 
وابو بە درێژەدانی ئەو ناكۆكییە لە ڕێگەی شۆڕشی كوردەوە، هەردو زلهێز سۆڤیەت و ئەمەریكا هەوڵی 

ناوەڕاست دەدەن، بەمەبەستی دەست زیاتر دەست تێوەردان و چونە ناو ناوچەی دەریای سپی 
 (.407، 1998بەسەرداگرتنی شادەماری ئاوی و ئابوری ناوچەكە، )جەلال، 

لە بواری نەوتدا ئاشت كردنەوەی عێراق و ئێران لە لایەن جەزائیرەوە قازانجێكی زۆری تێدا بو، شای 
و، لەوبارەوە بە توندی ڕەخنەی  ئێران وەك جەزائیرییەكان هەڵوێستێكی زۆر توندی لە بواری نەوتدا وەرگرتب

(. جگە لەمانە جەزائیر ترسی لە سەركەوتنی 418، 2003كۆچێرا، لە شا فەیسەڵی پاشای سعودیە دەگرت، )
، يكورد لە بەدەستهێنانی مافەكانی هەبو، نەوەك بەربەرەكانی جەزائیریش داوای هەمان ماف بكەن. )عون

نەی، كە جەزائیر لە بەرژەوەندی بەغدا بایەخ بە كۆتایهێنانی (. بۆیە ئەمە یەكێك بوە لەو هۆكارا95، 1993
 (.491، 2011ي، پرسی كورد بدات، ئەمە جگە لە هۆكاری هاوپشتی نەتەوەیی عەرەبی. )بارزان

ڕاپۆرتی دەزگای هەواڵگریی ئەمەریكا دەڵێت: بۆمیدیەن بۆ دانانی سیستەمێكی نوێی ئابوری پێویستی 
بۆ پلانی گەشەپێدانی چوار ساڵەی خۆی پێویستی بە دابینکردنی پارە بو. بە پشتگیری دارایی بو، بۆیە 

، يملیۆن دۆلاری لە عێراق کردوە و ڕەنگە لەگەڵ ئێرانیش هەوڵی دابێت، )بارزان ٥٠دەوترێت جەزائیر داوای 
(. دەكرێت هۆكاری ئابوری لە هەمو بۆچون و ئەگەرەكان نزیكتربێت، هەرچەندە تا ئێستا 580، 2011

ەیەك یان سەرچاوەیەكی تایبەت بۆ پشتڕاستكردنەوەی هۆكاری گەرم و گوڕی نێوەندگیری بۆمیدیەن بەڵگ
بۆ ئاشتكردنەوەی عێراق و ئێران، لە سەر حیسابی شۆڕشی كورد لەبەردەستدا نییە. سەرەڕای ئەو 

لە  هۆكارانەی باس كران بە بڕوای ئێمە بۆمیدیەن ویستویەتی وەك سەرۆكێك ڕۆڵێكی دیار و كاراتر
ناوچەكەدا بگێڕێت، هەروەها نەهێشتنی ناكۆكی نێو وڵاتانی بەرهەمهێنەری نەوت، بە ئامانجی یەكخستنی 

 سیاسەتی نەوتی هۆكارێكی تر بوە.

شایەنی باسە ڕێككەوتننامەی جەزائیر ڕەنگدانەوەیەكی گەورەی لەسەر پەیوەندییەكانی نێوان جەزائیر 
(. جگەلە 91، 2016شێوەیەكی بەرچاو گەشەی كردوە. )زينب،  و عێراق هەبوە و لە هەمو بوارەكاندا بە

تاك لایەن  1980خاڵە دیارەكانی، ڕێككەوتننامەكە خاڵی نهێنیشی تێدابوە، چونكە كاتێك سەدام لە ساڵی 
ڕێككەوتننامەكەی هەڵوەشاندەوە، هەریەك لای خۆیەوە بیانوی دەگرت بە هەندێك خاڵ كە لە 

، 2013زانیاری زیاتر دەربارەی خاڵە نهێنییەكانی ڕێككەوتننامەكە، بڕوانە، زادە،  ڕێككەوتننامەكەدا نەبوە، )بۆ
  .(51، 2002؛ عومەر، 418، 2003؛ كۆچێرا،  117-136

 ئەنجام:
 ئەم توێژینەوەیە بەو دەرئەنجامانە گەیشتوە:

ئێران  ڕێككەوتننامەكە ئەگەرچی ناوی كوردی تێدا نەهاتبو بەڵام سەودایەك بو لە نێوان عێراق و -1
 بۆ كۆتایی هێنان بە بزوتنەوەی ڕزگاریخوازی كورد.

ڕێككەوتننامەكە جگە لەو خاڵانەی ئاشكرا كراون، خاڵی نهێنیشی تێدایە، بەڵام تا ئێستا  -2
ئاشكرانەكراون، ئەو لێدوانانەی كە ئەدران لە نێوان هەردو وڵات و هەروەها وڵاتانی تریش، لە ناو 

 جێگای تێڕامانە. ڕێككەوتنەكەدا دیار نییە، ئەمەش
دەوڵەتانی كەنداو بەگشتی گەرم و گوڕتر بون لە پێشوازی كردن لە ڕێككەوتننامەكە، هۆكاری  -3

 ئەمەش دەگەڕێتەوە بۆئەوەی، كە ئەو دەوڵەتانە خوازیاری سەقامگیر و ئاشتی بون لە ناوچەكە.
و ئێران، بەڵام لە ئەردەن و میسر لە سەرەتادا ڕۆڵێكی گرنگیان بینیوە لە نزیك كردنەوەی عێراق  -4

كۆنگرەی ئۆپێك و بەدواوە، هەواری بۆمیدیەنی سەرۆكی جەزائیر ئەو ڕۆڵە دەگرێتە ئەستۆ و 
كارەكە تەواو دەكات هەردولا دەگەیەنێت بە یەكتر و لەسەر حیسابی كورد كۆتایی بە كێشەی نێوان 

 عێراق و ئێران دەهێنێت.
یەك لە میسر و جەزائیرەوە نابێت، بۆ هۆكاری ئابوری دیارترین هۆكارە، كە پاڵی بە هەر -5

 نێوەندگیری و ئاشتكردنەوەی عێراق و ئێران.
دەوڵەتە عەرەبییەكان بەگشتی پشتگیری ڕێككەوتننامەكەیان كردوە، جگە لە سوریا و لیبیا نەبێت،  -6

 بەبێ ئەوەی ئایندەی مافەكانی گەلی كورد لەبەرچاوبگرن.
ێنیبون و دور بون لە چاوی ڕاگەیاندنەكان، تەنانەت هەمو ئەو نێوەندگیرییە و كۆبونەوانە بە نه -7

ناوەرۆكی كۆبونەوەكان بە نهێنی ماونەتەوە، ئەمەش وای كرد سەركردایەتی كورد درەنگ بە 
 هەوڵەكان بزانێت.

Abstract: 

After the resumption of war between the Iraqi government and the Kurds in 1974, the Iraqi 

government sought about another plat to overcome the Kurdish revolution: it was 

approaching Iran, because Iranian government supported the Kurds in every way, including 

the military backing. The Iraqi government entered into negotiations with Iran by 

assistance of the Arab countries with strong ties. 

The Arab states did not remain silent about the events in Iraq, intensified their efforts to 

help both countries closer to each other and end the long-standing conflict between them,  

 Finally, they successfully managed to sign the Algiers Agreement, Iraq and Iran were 

reconciliated. As the result of the agreement, the Kurds were the biggest losers because the 

September Revolution ended for fourteen years continued. 

This paper consists of an introduction, two basic topics and conclusions. The first topic 

discusses the role of Arab states in bringing Iraq and Iran closer together, and the second 

topic focuses on the Algiers agreement and the reaction of Arab states to the agreement. At 

the end of the study, the most important results of this study are presented in several points. 

